
ПРЕЗИДЕНТ ЖЫЛДЫ 
ҚОРТЫНДЫЛАП СҰХБАТ БЕРДІ

Өткен жылдың жағымды жаңалығы

Жаңалықтар. Вести.

АУДАН МАҚТАНЫШЫ

Өткен 2024 жылы 25 қазан - Қазақстан Ре-
спубликасы күні мерекесі қарсаңында Ал-
маты облысының және Жамбыл ауданының 
Құрметті азаматы, Қазақстан Республика-
сы Ардагерлер ұйымының Құрметті арда-
гері, Жамбыл аудандық ардагерлер кеңесінің 
төрағасы Батырхан Меңдебаев Қазақстан 
Республикасының Президенті Қ. Тоқаевтың 
Жарлығымен «Құрмет» орденімен марапат-
талды. Бұл марапат тек Жамбыл ауданы 
жұртшылығының ғана емес, Алматы облы-
стық ардагерлер кеңесінің де үлкен қуанышы. 

Алматы облысы 
және туған жерінің 
экономикасы мен әле-
уетін жақсарту жолын-
да аянбай еңбек етіп, 
Алматы облысының 
оның ішінде Жамбыл 
ауданының мал ша-
руашылығы саласына 
өлшеусіз үлес қосқан 
Батырхан Меңдеба-
евты жерлестері әр-
дайым мақтан тұтады. 

Абырой бигіне көтеріліп, жерлестерінің мақта-
нышына айналған ардақты азамат Батырхан 
Меңдебаевтың мемлекетті марапаты құтты бол-
сын! Деніңіз сау, отбасыңыз аман болып, осы-
лайша құрметтің өріне көтеріле беріңіз!

Алматы облыстық ардагерлер кеңесі

– Құрметті Қасым-Жомарт Кемелұлы, былтыр «Egemen 
Qazaqstan» газетіне берген сұхбатыңызда жылды қорытын-
дылап, алдағы уақытта атқарылатын жұмыстың басым 
бағыттарын белгілеп бердіңіз. Осындай сұхбаттар жақсы 
дәстүрге айналып келеді. Бұл елімізді дамытуға қатысты ша-
ралардың мән-маңызын азаматтарымыздың терең түсінуіне 
мүмкіндік береді. Бүгін де мазмұнды әрі ашық әңгіме өрбі-
теміз деп ойлаймын. Алғашқы сұрақ: Қазақстан үшін өткен 
жыл несімен ерекше болды?

– Былтыр көптеген маңызды оқиға болды, қыруар жұмыс атқа-
рылды. Мысалы, әбден тозығы жеткен инженерлік-коммуналдық 
инфрақұрылымды жаңғырту жұмыстары барлық аймақта жүр-
гізілді. 18 миллион шаршы метр тұрғын үй пайдалануға берілді. 
7 мың шақырым автокөлік жолы салынып, жөнделді. Алматы, 
Қызылорда және Шымкент әуежайларында жаңа жолаушылар 
терминалы іске қосылды. Тау-кен, мұнай-химия және металлур-
гия салаларында ауқымды жобалар жүзеге асырылды. Қайта өң-
деу секторы қарқынды дами бастады. Оның өнеркәсіптегі үлесі 
өндіру саласының деңгейіне жуықтады.

27 миллион тоннаға жуық астық жинап, соңғы он жылдағы ре-
кордтық көрсеткішке қол жеткізген диқандарымыздың жетістігін 
айрықша атап өткен жөн.

Мен былтырғы сұхбатымда 2024 жыл Қазақстан үшін айрық-
ша маңызды жыл болатынын айтқан едім. Шын мәнінде солай 
болып шықты.

Біз еліміз үшін күрделі болса да, жүйелі экономикалық рефор-
маларды қолға алып, алдағы бес жылдық дамуымыздың берік 
негізін қаладық. Сол үшін көптеген маңызды жобалар мен баста-
малар жүзеге асырылды. Келешекте бұдан да ауқымды жұмыс 
жасалмақ.

Қазақстан – әлеуметтік мемлекет. Сондықтан былтырдан бастап 
«Ұлттық қор – балаларға» бағдарламасы аясында төлем беріле 
бастады. Зейнетақы, жәрдемақы, шәкіртақы және азаматтық сала 
қызметкерлерінің жалақысы көбейді. Еліміздің түкпір-түкпірін-
де жүздеген жаңа мектеп, балабақша және дене шынықтыру-са-
уықтыру орталықтары салынды. Шетелдің оннан астам беделді 
жоғары оқу орнының бөлімшесі ашылды. Ғылымды қаржылан-
дыру көлемі арта түсті, мәдениет саласының қызметкерлеріне 
елеулі қолдау көрсетіліп жатыр. Бұқаралық спортты дамытуға 
баса мән берілді. Мұның бәрін азаматтардың жасампаздық әлеу-
етін арттыру үшін пайдалы инвестиция деуге болады.

Қазір әлемде бұрын-соңды болмаған аса күрделі геосаяси 
ахуал қалыптасып отыр. Соған қарамастан, Қазақстан бейбіт-
шілік үшін диалог орнату жолында тиімді рөл атқаратын мемле-
кет ретінде халықаралық аренадағы позициясын күшейтті. Бұл 
жағдай еліміздің қауіпсіздігін қамтамасыз етуге және экономика-
мызды орнықты дамытуға септігін тигізеді.

Жалпы, өткен жыл оңай болған жоқ, тіпті күрделі жыл болды 
деуге келеді. Қазақстанға сыртқы факторлардың салқыны тиді, 
табиғат апаты да жоспарларымызға әсер етті. Алайда біз ахуалды 
бақылауда ұстап қана қоймай, жан-жақты реформаларымызды 
жалғастыра алдық. Осылайша, жасампаздық стратегиясы одан 
әрі жүзеге асырылып жатыр.

– Сіз былтырғы табиғат апатын еске алдыңыз, яғни өңір-
лердің тең жартысын басып қалған алапат су тасқынын тілге 
тиек еттіңіз. Сол кезде уәкілетті органдарға апаттың салда-
рын жою туралы нақты тапсырма бердіңіз. Содан бері жұрт 
ауқымды жұмыс атқарылғанына куә болды. Бірақ қарғын 
су кезінде қордаланған көптеген мәселенің беті ашылды. 
Мемлекет осы табиғат апатынан қандай сабақ алды?

– Былтырғы тасқын еліміз үшін зор сынақ болды. Мұндай 
алапат тасқын Қазақстанда бұрын болмаған. Мемлекет орасан 
зор қауіптің бетін қайтару үшін шұғыл шаралар қабылдады. 
Адамдар дер кезінде қауіпсіз жерге көшірілді, олардың уақытша 
паналайтын орындары әзірленді, материалдық резервті пайда-
лануға рұқсат берілді. Апаттан құтқару жұмыстарына Төтенше 
жағдайлар министрлігінің ғана емес, Ішкі істер және Қорғаныс 
министрліктерінің, Ұлттық ұланның және басқа да құрылымдар-
дың қызметкерлері, жалпы саны 63 мыңға жуық адам жұмыл-
дырылды. Соның арқасында көптеген азаматты құтқарып, аман 
сақтап қалдық. Ең бастысы – осы.

Бір ел, бір халық болып, жұдырықтай жұмыла білсек қана мұн-
дай апаттарды еңсере алатынымызға бәріміз көз жеткіздік. Су 
тасқыны кезінде волонтерлер қозғалысының әлеуеті зор екенін 
көрдік. Еліміздің түкпір-түкпірінен келген еріктілер құтқарушы-
ларға жәрдемдесті, гуманитарлық көмек ұйымдастырып, зардап 
шеккендерге қолдау көрсетті.

Қарғын судың қарқыны шынымен де қатты болды: үйлер, жол-
дар, көпірлер, әлеуметтік және коммерциялық нысандар бүлінді, 
біраз мал қырылды. Бөгеттер мен гидротехникалық қондырғы-
лар салуға ондаған жыл бойы жете көңіл бөлінгенде, апаттың 
салдары соншалықты ауыр болмас еді. Мұны мойындау керек. 
Қазір қателікті түзеп, олқылықтың орнын толтыруға кірістік. 
Парламентте жаңа Су кодексінің жобасы қаралып жатыр. Су ре-
сурстарын басқару тұжырымдамасы және оның кешенді жоспа-
ры бекітілді. Онда 2030 жылға дейін 40-тан астам су қоймасын 
салу және 37 су қоймасын жөндеу қарастырылған. Сондай-ақ 
жалпы ұзындығы 14 мың шақырымнан асатын ирригация канал-
дарын жаңғырту көзделген.

Төтенше жағдайларды болжау және оның алдын алу жүйесін 
жаңғыртуға қатысты ауқымды жұмыстар басталды. Су маманда-
рының тапшылығы мәселесін шешу және зерттеу жұмыстарын 
жандандыру үшін Қазақ ұлттық су шаруашылығы және иррига-
ция университеті құрылды.

Былтыр желтоқсан айының басында Сауд Арабиясында One 
Water Summit атты басқосу өтті. Қазақстан мен Франция төраға-
лық еткен осы алқалы жиынға қатысып, сөз сөйледім. Онда суға 
байланысты апаттарға төтеп беру мүмкіндігін арттыру қажеттігі-
не арнайы тоқталдым. Шын мәнінде, халықаралық қауымдастық 
су қауіпсіздігін қамтамасыз ету және климаттың өзгеруіне қарсы 
күресу үшін бірлесе әрекет етуі керек. Қазақстан осы мәселеге 
басымдық береді.

Күрделі сәттерде қоғамдағы қордаланған келеңсіздіктердің беті 
ашылатынын өмірдің өзі көрсетіп отыр. Бірақ әр қиындықтың 
қайыры бар. Сондықтан дағдарыс кезінде байбалам салмай, бай-
ыпты болған жөн. Біз өзекті мәселелерге қатысты дұрыс шешім 
қабылдап, істің көзін таба білуіміз қажет.

Әдетте мемлекеттік қызметшілерді орынсыз сынап-мінейтін 
әңгімелер жиі айтылады. Алайда бәрі де салыстырғанда көрінеді. 
Әсіресе басқа елдермен салыстыру арқылы сараланады. Біз ко-
ронавирус індетінен бастап қазірге дейін дағдарысты жағдайлар-
дың бәрінен ойдағыдай өтіп келеміз.

Көктемгі су тасқынының салдарын жою үшін қабылданған ша-
ралар мемлекеттің тиімді жұмыс істей алатынын көрсетті. Зар-
дап шеккен бір де бір отбасы көмек-қолдаусыз қалған жоқ. Үй 
салынды, пәтер берілді, инфрақұрылым нысандары қалпына кел-
тірілді, қарғын судан зардап шеккен барша тұрғындар мен кәсіп-
керлердің шығыны өтелді. Мұның бәрі өте қысқа мерзім ішінде 
жасалды. Су тасқынының салдарын жоюға ірі бизнес өкілдері де 
елеулі үлес қосты. Бүгінгі дүрбелеңге толы дүниеде техногендік 
сипаттағы апаттар мен табиғат апаттары көбейіп тұр. Оның бәрін 
еңсеруге көптеген ел, соның ішінде дамыған мемлекеттердің өзі 
дайын болмай жатады. Біз бұған 2024 жылы да анық көз жет-
кіздік. Әрине, әлі көп жұмыс істеу қажет екені сөзсіз. Дегенмен 
төтенше жағдайға төтеп беру тұрғысынан, Қазақстан басқа ел-
дермен салыстырғанда лайықты орында тұр.

Желтоқсанның соңғы күндері Ақтау қаласында Әзербайжан 
әуе компаниясының ұшағы апатқа ұшырады. 38 адам қаза бол-
ды, оның ішінде еліміздің 6 азаматы бар. Ауыр жарақат алған-
дар да көп. Мұндай сәтте әрбір секунд қымбат. Құтқарушылар, 
дәрігерлер мен тәртіп сақшылары шұғыл әрі үйлесімді әрекет 
етті, кәсіби деңгейі мен азаматтық жауапкершілігі жоғары екенін 
көрсетті. Жақын жердегі Маңғыстау өңірлік электр торабы ком-
паниясының жұмысшылары бірден көмекке келді. Төңіректегі 
тұрғындар да зардап шеккендерді құтқаруға атсалысты. Азамат-
тарымыздың жанқиярлығы арқасында барынша көбірек адам-
ның өмірін сақтап қалдық. Мен құтқару жұмыстарына қатысқан 
әрбір адамға шын көңілден ризашылығымды білдіремін. Қазақ 
халқының апаттан зардап шеккендерге жанашырлығы мен тіле-
улестігі азаматтарымыздың жаппай қан тапсыруға асыққанынан 
да айқын байқалды.

Ұшақ апатының себебін анықтау үшін Үкімет комиссиясы 
құрылғанын атап өткім келеді. Сонымен бірге 17 халықаралық 
сарапшы шақырылды. Оның ішінде Халықаралық азаматтық 
авиация ұйымының және Мемлекетаралық авиация комитетінің 
мамандары бар. Үкімет комиссиясы мәліметтің бәрі жазылған 
арнайы құрылғыны сол ұшақты жасаған Бразилия еліне жібе-
ру туралы шешім қабылдады. Бұл қадам тергеу жұмыстарының 
объективті әрі бейтарап жүргізілуіне қажетті бірден-бір дұрыс 
шешім екеніне сенімдімін.

(Жалғасы келесі бетте)

Қонаевта төрт және бес 
жұлдызды бірнеше қонақүй 

салынады
– 2024 жылы Алматы облысында жалпы 

құны 20 млрд теңге болатын бірқатар тури-
стік объекті іске қосылды. Бұл туралы өңір 
әкімі Марат Сұлтанғазиев мәлім етті.-деп ха-
барлайды KAZINFORM.

- Орталық сая-
бақ пен Қапшағай 
көлінің жағажай 
аймақтары жаңғы-
ртылып, өткізілген 
ірі халықаралық 
і с - ш а р а л а р д ы ң 
арқасында туристер 
саны 6,5%-ға артты. 
2025 жылы әлемдік 
деңгейдегі төрт 
және бес жұлдыз-
ды брендтік екі қо-
нақүйдің құрылысы 

басталады. Бұл туризм инфрақұрылымын ха-
лықаралық стандарттарға сай дамытуға септігін 
тигізеді, - деді Марат Сұлтанғазиев өңірдің әле-
уметтік-экономикалық дамуы туралы есеп бере 
тұрып.

Әкімнің айтуынша, Алматы облысы шет ел-
дерден келетін туристік ағын бойынша Алматы 
және Астана қаласынан кейін 3-ші орында тұр. 

Из-за затора льда на реке Или в 
Алматинской области возникла 

угроза подтопления
В связи с затором льда на реке Или резко 

поднялся уровень воды. Как сообщили в Каз-
гидромете, есть угроза подтопления населен-
ных пунктов, передает Tengrinews.kz.

В Алматинской области на реке Или возник 
затор льда ниже поста на гидрологическом по-
сту – 164-м километре выше Капшагайской 
ГЭС, из-за этого произошло резкое повышение 
уровня воды.

«Уровень воды 29 декабря на 00:00 часов со-
ставил 486 сантиметров. Возможно дальнейшее 
повышение уровня воды. Опасный уровень - 500 
сантиметров», - предупреждает Казгидромет.

При превышении опасного уровня возникает 
угроза подтопления населенных пунктов, хозяй-
ственных построек и дорог местного значения, 
расположенных на пойменных участках рек.

ПРЕЗИДЕНТ ЖЫЛДЫ ҚОРТЫНДЫЛАППРЕЗИДЕНТ ЖЫЛДЫ ҚОРТЫНДЫЛАП
(Жалғасы. Басы 1-бетте)

– Сіз Сауд Арабиясындағы халықара-
лық форумға қатысқаныңызды атап өт-
тіңіз. Жалпы, былтыр әлемдік деңгейдегі 
осындай көптеген іс-шараға қатыстыңыз. 
Бұл сіздің сыртқы саясатқа баса мән бе-
ретініңізді меңзеп, «Президент – кәсіби 
дипломат, сондықтан халықаралық мәсе-
лелерге көбірек назар аударады» деген 
әңгіменің шығуына түрткі болды. Шы-
нымен де солай ма?

– Қазақстан орналасқан жері, экономика-
лық әлеуеті және қазіргі геосаясат ахуалы 
тұрғысынан алғанда, әлемнің көптеген мем-
лекеті үшін стратегиялық маңызы бар ел са-
налады. Бізбен байырғы серіктестеріміз ғана 
емес, сонау Африка құрлығындағы мемле-
кеттер де достық қатынас құруға мүдделі. Ба-
тыста, жалпы жер жүзінде Қазақстанды орта 
держава деп атайды. Әрине, бұл мәртебенің 
салмағы да ауыр. Біз, ең алдымен, халықара-
лық аренадағы іс-әрекеттерімізге жауапкер-
шілікпен қарап, қазіргі заманның аса күрделі 
мәселелеріне келгенде, сындарлы ұстанымда 
болуымыз керек. Сондықтан Қазақстан «бар-
ша адамзаттың ортақ үйі», еш баламасы жоқ 
әрі әмбебап құрылым саналатын Біріккен 
Ұлттар Ұйымын қашанда жақтайды.

Сонымен бірге Мемлекет басшысы ретінде 
ішкі саясат мәселелерімен күнделікті айна-
лысамын. Бұл – өте маңызды жұмыс. Сон-
дықтан менің қызметімде сыртқы саясатқа 
басымдық беріліп кетті деген пікір дұрыс 
емес.

Менің басты мақсатым – мемлекетіміздің 
экономикалық әлеуетін, егемендігін және ха-
лықаралық аренадағы орнын нығайта түсу. 
Мемлекет басшысы болған сәттен бастап 
қазірге дейін қабылдаған шешімдерім мен 
оның түрлі салдары үшін бар жауапкершілік-
ті өз мойныма аламын. Мен басқаша жұмыс 
істей алмаймын, істегім де келмейді.

– Ақыры, Біріккен Ұлттар Ұйымы тура-
лы айтылған соң, бір тосын сұрақ қоюға 
рұқсат етіңіз. Әлеуметтік желіде Сіз 2026 
жылы Біріккен Ұлттар Ұйымын басқа-
руыңыз мүмкін, соған байланысты еліміз-
де кезектен тыс Президент сайлауы өтеді 
деген қауесет тарап жатыр. Осы қауесет-
тің негізі бар ма?

– Мен Біріккен Ұлттар Ұйымы бас хат-
шысының орынбасары және Қарусыздану 
жөніндегі конференцияның бас хатшысы 
ретінде осы ұйымның Женевадағы кеңсесін 
үш жылға жуық басқардым. Халықара-
лық үдерістердің қыр-сырына бойлап, мол 
тәжірибе жинадым. Осының өзі артығымен 
жетеді деп ойлаймын. Менің елімізді дамы-
туға қатысты талай жылға арналған ауқымды 
жоспарларым бар, оның бәрін жүзеге асы-
руға ниеттімін.

– Былтыр «Таза Қазақстан» экологи-
ялық акциясы басталды. Игі бастама бар-
лық өңірді қамтыды. Сіз «Таза Қазақстан» 
дегеніміз көше тазалаудан әлдеқайда 
ауқымды ұғым екенін атап өттіңіз. Осы 
бағыттағы жұмыс қалай жалғасады?

– «Таза Қазақстан» акциясы қоғамға эко-
логиялық мәдениеттің жаңа талаптарын 
енгізу идеясынан бастау алады. Халықтың 
бұл бастамаға барынша қолдау білдіргеніне 
тәнтімін. Әсіресе жастарға ризашылығым-
ды білдіргім келеді. Қазақстан азаматтары 
мұның кезекті бір науқан емес, озық ойлы 
қоғам қалыптастыру жолындағы идеологи-
ялық платформа екенін түсінді.

Біз, түптің түбінде, табиғаттың байлығы-
на және күнделікті тұрмыс-тіршілігімізге 
немқұрайлы қарайтын жағымсыз әдеттен 
біржола арылуымыз қажет. Тазалықты сақтау 
және табиғатты аялау ұлттық болмысымыз-
дың ажырамас бөлігіне айналуға тиіс. Өрке-
ниетті елдердің бәрі осыны ұстанады.

Бұл акцияға 3,8 миллионға жуық адам қа-
тысты. 1,5 миллион тоннадан астам қоқыс 
жиналып, 3,2 миллионнан астам көшет 
егілді. Осының өзі азаматтарымыздың са-
на-сезімі жоғары, олардың Қазақстанды өз-
гертуге нақты іспен үлес қосуға дайын екенін 
көрсетпей ме?

«Таза Қазақстан» жобасының жүзеге асуы-
на, ең алдымен, әкімдер жауапты. Елді мекен-
дердің тазалығы тұрмыс сапасының жоғары 
екенін білдіреді. Мен аймақтарға барған-
да қалалардың қалай абаттандырылғанына 
үнемі назар аударамын. Осы ретте «Таза Қа-
зақстан» идеясы ұлттық идеологиямыздың 
аса маңызды бөлігіне айналуға тиіс екенін 
тағы да қайталап айтамын.

– Қоғамда бірыңғай уақыт белдеуі тура-
лы түрлі пікір бар. Парламент пен Үкімет-
тің арасында осыған қатысты пікірталас 

жүріп жатқанын да білеміз. Бұл жөнінде 
не айтар едіңіз?

– Әрине, мен жағдайды көріп-біліп отыр-
мын. Үкімет өз шешімінің орынды екеніне 
сенімді және Қазақстан бір уақыт белдеуінде 
болуы қажет деп санайды. Уақытты дұрыс 
пайдалану туралы Барселона декларация-
сында әртүрлі уақыт белдеуін енгізуге, оны 
қысқы және жазғы уақытқа ауыстыруға әуес 
болмау қажеттігі айтылған. Дегенмен азамат-
тарымыз өтініш білдіріп жатыр. Үкіметтің 
шешіміне қатысты ашық талқылаулар жан-
дана түсті. Меніңше, қоғамда көзқарас қай-
шылығын тудыратын мұндай мәселелерді 
мұқият талқылау қажет. Сондықтан Парла-
ментте ғалымдардың, сарапшылардың және 
аймақ өкілдерінің қатысуымен қоғамдық 
тыңдау өтті. Тараптар уақыт белдеуін ауысты-
рудың ел экономикасына және азаматтардың 
тұрмысына әсері жөніндегі барлық пікірді 
ескере отырып, 1 наурызға дейін жан-жақты 
зерттеу жүргізуге уағдаласты. Содан кейін 
нақты ұсыныстар әзірленеді. 
Парламент пен Үкімет бұл 
мәселені байыппен зерделеп, 
ортақ әрі дұрыс шешімге ке-
летініне сенімдімін.

– Сіз былтырғы сұхба-
тыңызда «Дербестікке 
және қосымша өкілеттікке 
ие болуға ұмтылған Үкімет 
қалағанын алды. Бірақ 
«алмақтың да салмағы 
бар», олар өздеріне қойыла-
тын талап та күшейетінін 
түсінуге тиіс» деген едіңіз. 
Үкіметтің жаңа құрамы 
жасақталғанына, міне, 11 
ай өтті. Меніңше, бұл – бел-
гілі бір пайым жасауға жет-
кілікті мерзім. Министрлер 
кабинетінің жұмысына 
көңіліңіз тола ма?

– Үкіметтің міндеті – эко-
номиканың өсімін қамтама-
сыз ету және азаматтардың 
әл-ауқатын жақсарту. Жалпы 
алғанда, Министрлер каби-
неті бұл міндетін орындап отыр. Экономи-
каны әртараптандыру, өңдеу өнеркәсібін да-
мыту, инфрақұрылымды жаңғырту сияқты 
бағыттар бойынша былтыр атқарылған жұ-
мыстың нәтижелері жаман емес. Алайда бәрі 
мінсіз деуге келмейді, проблемалар да бар.

Мен министрлерден неғұрлым тиімді жұ-
мыс істеуді және шешім қабылдағанда батыл 
болуды үнемі талап етемін. Қоғам да Үкімет-
тің жұмысына жоғары талап қояды. Бұл – өте 
орынды әрі қалыпты жағдай. Сондықтан 
Үкіметтің жұмысы нақты нәтижеге орай, 
әділ бағаланады. Басты көрсеткіш – аза-
маттардың тұрмыс сапасы. Экономикадағы 
жетістіктер адамдардың күнделікті өміріне 
оң әсерін тигізбесе, оны әншейін сөз жүзін-
дегі жетістік деуге болады.

Жуық арада Үкіметтің кеңейтілген отыры-
сы өтеді. Сол кезде жылды қорытындылап, 
қазіргі мәселелерді талқылап, жаңа жоспар-
лар жасаймыз. Қазақстанға экономиканың 
4 пайыздық өсімі аздық ететіні анық. Бұл 
туралы шетел өкілдеріне де айтып жүрмін. 
Үкімет экономиканы барынша дамыту үшін 
тың тәсілдер табуға тиіс.

– 2024 жылдың қараша айында теңгенің 
долларға шаққандағы бағамы 500-ден 
асып кетті. Оны белгілі бір психологи-
ялық меже деуге болады. Ұлттық валюта 
бағамының тұрақсыздығына нарықтағы 
түрлі фактор әсер ететіні түсінікті. Де-
генмен мұндай қаржы-валюта саясаты 
қаншалықты орынды? Бұл жағдай эконо-
микалық реформаларды жүзеге асыруға 
бөгет болмай ма?

– Қазақстан әлем экономикасының ажы-
рамас бөлігі болғандықтан, теңгеге сыртқы 
факторлар әсерін тигізбей қоймайды. Дол-
лардың нығаюынан дамушы елдердің ва-
лютасы қысым көреді. Зер салып қарасақ, 
көптеген мемлекеттің валютасы қараша ай-
ынан әлдеқайда бұрын әлсірей бастады. Ал 
теңгенің бағамы ұзақ уақыт тұрақтылығын 
сақтап тұрды.

Біздің валюта бағамын қолдан ұстап тұру 
тәжірибесінен бас тартқанымызға біраз 
уақыт болды. Нарық факторларына бай-
ланысты еркін бағам қалыптастыру жо-
лын таңдадық. Мен теңгені күшейту үшін 
еліміздің алтын-валюта қорын босқа ысырап 
ету орынсыз деп санаймын. Нарыққа қатысы 
бар кейбір құрылымдар теңге бағамын басқа-
руға қолайлы ету туралы ұсыныстар айтып 
жүр. Ұлттық банк пен Үкімет оның бәрін 
мұқият қарастырып жатыр. Мәселені зерде-
леген соң бұл бағыттағы ұстанымымызды 

өзгерту қажет пе деген сауалдың жауабы бел-
гілі болады. Басты мақсат – экономиканың 
тұрақтылығы мен тиімділігін қамтамасыз 
ету, нақты секторды қарқынды дамыту, ең-
бек өнімділігін арттыру және тұрақты жұмыс 
орындарын көптеп ашу.

Ашығын айтсам, экономист басшылардың 
қазіргі жұмысын орташа деп бағалаймын. 
Олар халықаралық қаржы институттарының 
тілімен әдемі сөйлейді, алайда нақты нәти-
жесі бар шаруа шамалы болып тұр. Қазір 
өңірлердегі ахуалды және экономиканың 
іс жүзінде қалай жұмыс істейтінін жақсы 
білетін, яғни жергілікті жерде еңбек етіп, 
ысылған мамандар қажет. Былтыр 17 желтоқ-
санда Премьер-Министр Олжас Бектеновпен 
кездескенде осы мәселені талқыладық.

– Биыл Қаңтар оқиғасына 3 жыл тол-
ды. Содан бері көп нәрсе айтылды. Өзіңіз 
де бұл мәселеге егжей-тегжейлі тоқтал-
дыңыз. Оны былтырғы сұхбатта да тілге 

тиек еттіңіз. Осыған қатысты өткір сауал-
дарға қайта-қайта жауап беру оңай емес. 
Дегенмен бұл тақырыпты айналып өте ал-
маймыз. Ел ішінде «Қаңтар оқиғасының 
құпиясы толық ашылған жоқ» деген пікір 
бар. Бұған не айтар едіңіз? Ондай қасірет 
қайталанбауы үшін не істеу қажет?

– Қаңтар оқиғасынан үш жыл өткен-
де азаматтарымыздың көпшілігі еліміз-
де бұрын-соңды болмаған осы дүрбелең 
көпе-көрінеу әлеуметтік әділетсіздіктің, сая-
си тоқыраудың, сондай-ақ қаскөйлердің шек-
тен тыс менмендігінің және олардың халық 
пен мемлекет тағдырына немқұрайлы қара-
уының кесірінен орын алғанына әбден көз 
жеткізді. Өкінішке қарай, бұл – әлем тарихы 
үшін қалыпты жағдай. Мұндай жайттар Қа-
зақстандағы оқиғаға дейін де болған, кейін де 
бола береді деп ойлаймын.

Қаңтар туралы түрлі долбарға толы алып 
қашпа әңгімелер толастамай тұр. Оның үсті-
не, белгілі бір саяси есебі бар, сыңаржақ 
ұстанымдағы кейбір адамдар деректерді бұр-
малап, азаматтардың көңіл күйін өз пайда-
сына бейімдеуге тырысады. Тәртіп орнатуға 
және ахуалды тұрақтандыруға қатысты ба-
тыл шаралар қабылдаған соң, мен құзырлы 
органдарға Қаңтар оқиғасының мән-жайын 
толық әрі шынайы тергеп-тексеру туралы 
тапсырма бердім. Тергеу ашық жүргізілді. 
Қылмыскерлер жазасын алды. Парламентте 
біздің арғы-бергі тарихымызда бұрын-соңды 
болмаған арнайы тыңдау ұйымдастырылды.

Алғашқы парламенттік тыңдау Қаңтар 
оқиғасынан кейін үш айдан соң, ал екіншісі 
бір жылдан кейін өтті. Тыңдау барысында 
мемлекеттік органдардың өкілдері ғана емес, 
құқық қорғаушылар да сөз сөйледі. Түрлі ой-
пікір ашық айтылды, жайсыз сұрақтар қой-
ылды. Мұның бәрі тікелей эфирде көрсетілді, 
бұл процесс туралы еліміздің және шет мем-
лекеттердің бұқаралық ақпарат құралдары 
жарыса жазды. Билік халықтың көкейінде 
ешқандай күмән қалмауына мүдделі болған-
дықтан, мұндай қадамға саналы түрде барды.

Қаңтар оқиғасы туралы сөз болғанда, әр 
адам сол күндері көліктердің қирағанын, дү-
кендердің тоналғанын, қаскөйлердің мемле-
кеттік ғимараттарды басып алғанын, сарбаз-
дардың соққыға жығылғанын, қару-жарақтың 
ұрланғанын және әйелдердің зорлық-зом-
былыққа ұшырағанын еске алуы керек. Жау-
апкершіліктен жұрдай саясаткерсымақтардың 
шындыққа жанаспайтын жалған ақпарат та-
ратып, мемлекеттігімізге шынымен де қатер 
төнген сәтті жұрттың жадынан өшіру үшін 
әрекет жасауына жол бермеу керек. Абырой 

болғанда, азаматтардың көбі күріштен күр-
мекті айыра алады. Мемлекетіміздің тірегі – 
осындай көзі ашық, көкірегі ояу адамдар.

Бір нәрсе анық, сол кезде тәртіпсіздік-
ті бастаған және төңкерісті ұйымдастырған 
адамдардың қимылына дереу тосқауыл қой-
ып, батыл әрекет жасамағанда, қазір Қазақстан 
дербестігі мен егемендігі әлдеқайда шектеулі, 
мүлде басқа мемлекетке айналар еді.

Біз халықтың берекелі бірлігінің арқасында 
осы ауыр сынақтан сүрінбей өттік. Қаңтар-
дағы оқиғадан бәріміздің зор сабақ алғаны-
мыз сөзсіз. Біріншіден, елдегі билік жұды-
рықтай жұмыла білуге тиіс, қосарланған 
билікке ешқашан жол берілмеуі қажет. 
Екіншіден, Президент – «Құдайдың жердегі 
көлеңкесі» емес, мемлекетті басқару үшін 
белгілі бір мерзімге сайланған менеджер 
ғана. Үшіншіден, жоғары мемлекеттік лауа-
зымдарға үміткерлерді, соның ішінде күштік 
құрылым басшыларын мұқият іріктеу керек. 
Олар Отанымызға, яғни Қазақстан Республи-

касына адал болуға тиіс. Ең бастысы, «Заң 
мен тәртіп» қағидатын басшылыққа алып, ел 
бірлігін көздің қарашығындай сақтап, әділдік 
қағидатын барынша орнықтыру қажет. Бұл 
қағидатқа қарсы шығатындар «демократи-
ялық құндылықтар» деген желеумен қоғамға 
іріткі салып, түбінде қазақ мемлекеттігін жо-
юды көздейтіні айдан анық. Бұған еш көнуге 
болмайды. Заң үстемдігі – демократияның ең 
биік шыңы. Бұл мақсатқа жету оңай емес.

– Сіз Әділетті Қазақстанды құрып 
жатқаныңызды айттыңыз. Жалпы, әділ-
дік дегенді қалай түсінесіз? Реформалар-
дың түпкі мән-мағынасы неде деп ойлай-
сыз? Әділетті Қазақстан дегеніміз бәрін 
әлеуметтік тұрғыдан теңестіру ме, әлде 
әділ бәсекеге жол ашу ма?

– Ең алдымен, әділдік барлық елде және 
барлық заманда халықтың қалауы болғанын 
айта кеткен жөн. Мұның Қазақстанға да қа-
тысы бар. Жоғарыда айтқанымдай, қасіретті 
оқиғаға дейін бізде әділдік деңгейі өте төмен 
болғаны рас.

Әділдік – бәрін теңестіру деген сөз емес. 
Менің ел байлығын әділ бөлу туралы ұста-
нымым меншік иелерін мүлкінен түгел ай-
ырып, активтерді қайта бөлу дегенді білдір-
мейді. Біз іштен іруге және жүгенсіздіктің 
белең алуына әкеп соқтыратын мұндай жол-
мен жүрмейміз. Сондықтан кезінде баз біреу-
лерге орынсыз берілген артықшылықтар мен 
жеңілдіктерді алып тастау, заңсыз алынған 
активтерді мемлекетке қайтару – популистік 
қадам емес, керісінше, әділдік қағидасы не-
гізінде Қазақстанды жаңғырту стратегиясы.

Әділетті мемлекет дегеніміз – құқықтық 
мемлекет. Онда азаматтардың бәрі заң ал-
дында тең болады, заңдарды, ережелерді 
және нормаларды қатаң сақтай отырып, жал-
пыға бірдей мүмкіндіктерді толық пайдалана 
алады. Айтпақшы, заңсыз алынған қаржы 
және басқа да активтерді қайтаруға қаты-
сты жұмыстың нәтижесінде 2022 жылдан 
бері мемлекет қазынасына 2 триллион тең-
геден астам (4,1 миллиард доллар) қаражат 
түсті. Бұл қаржы мектептер мен маңызды ин-
фрақұрылым нысандарын салуға және өзге 
де әлеуметтік міндеттерді орындауға жұмса-
лып жатыр. Әділдік дегеніміз осы емес пе?

– Сіз тұңғыш президенттің қызметін, 
оның елге сіңірген тарихи еңбегін әділ 
бағалау қажеттігін бірнеше рет айттыңыз. 
Көпшілік мұндай ұстанымның орынды 
екенін біртіндеп түсіне бастады. Жалпы, 
Нұрсұлтан Әбішұлымен жиі хабарласып 
тұрасыз ба?

– Кез келген дәуірдің жақсы жағы да, көлең-
келі тұстары да бар. Біздің жаңа тарихымызда 
жарқын сәттер әлдеқайда көп болды. Бұл – 
ақиқат. Салыстырмалы түрде алғанда, қысқа 
мерзім ішінде мемлекеттігіміздің берік тұғы-
ры қалыптасты, билік институттары құрыл-
ды, жаңа астанамыз бой көтерді, шекарамыз 
шегенделіп, заң жүзінде бекітілді. Көптеген 
елмен тиімді қарым-қатынас орнатылды, эко-
номикаға шетелден инвестиция тартылды. 
Осы жетістіктің бәрін жоққа шығару дұрыс 
болмас еді. Біз әділетті мемлекет құрамыз 
десек, тарихқа да, оны жасауға атсалысқан 
азаматтарға да әділ қарауымыз керек. Мұның 
бәрі, түптеп келгенде, ұлттың болашағы үшін 
қажет. Өткенді ой елегінен өткізіп, оны әділ 
әрі шынайы бағалай алмасақ, алға сеніммен 
қадам баса алмаймыз. Саяси ахуалдың ықпа-
лымен өз тарихыңды көпе-көрінеу бұрмалай 
беруге болмайды. Ел шежіресін басынан 
бастап қайта жазу тіпті қауіпті.

Әрине, Нұрсұлтан Назарбаев ұзақ жыл 
бойы ел тізгінін ұстаған уақытта кемшілік-
тер болды. Бірақ ештеңе істемеген адам ғана 
қателеспейді. Ашығын айту керек, ол от-
ставкаға кеткенімен, Қауіпсіздік Кеңесінің 
төрағасы болып отырған кезде саяси сыпай-
ылықты сақтай бермейтін. Мұны да айта кет-
кен жөн. Үнемі Премьер-Министрді, Ұлттық 
банктің төрағасын, министрлерді, әкімдерді 
шақырып алып, жиналыс өткізетін. Бұған 
өз азаматтарымызды былай қойғанда, шетел 
басшылары мен дипломаттары да таңдана 
қарайтын. «Назарбаев қызметінен кеткен соң 
тіпті жоғарылады, енді Президент те оған 
бағынады» деген әзіл әңгіме де пайда болды. 
Ал, шын мәнінде, бұл әзілдейтін жағдай емес 
еді.

Бұл жағдай қосарланған билік туралы алып 
қашпа әңгіменің өршуіне әкеп соқты. Ше-
неуніктер де кабинеттен кабинетке жүгіріп, 
кімнің тапсырмасын орындайтынын білмей 
дал болатын. Ол аз десеңіз, кейбір шенеунік-
тер «Елбасы институты Президент билігінен 
жоғары тұруға тиіс» деп, ақылға сыймайтын 
жағдайды заң жүзінде негіздемек болды. Нұр-
сұлтан Назарбаевтың 2021 жылғы қарашада 
өткен Astana Club жиынында 92 жастағы Ма-
хатхир Мохамадты мысалға келтіріп, өзінің 
Ақордаға қайтып келуі мүмкін екенін мәлім-
деуін және бұрынғы президенттің сол жылы 
желтоқсан айында Санкт-Петербург қала-
сында өткен ТМД елдерінің саммитіне қаты-
суын нағыз билік дағдарысына әкеп соқты-
рған негізгі оқиғалар деуге болады. Соның 
алдында ғана жергілікті бір саясаттанушы 
оған «Елбасының алтын дәуірін» қалпына 
келтіру үшін батыл шаралар қабылдау қажет-
тігін айтып, арандатушылық мазмұндағы хат 
жолдаған еді.

Алайда қазір парасаттылық танытып, Нұр-
сұлтан Назарбаевтың Қазақстанға сіңірген 
тарихи еңбегін лайықты бағалау керек. Мен 
Президент ретінде мемлекет мүддесін бас-
шылыққа алуға, ел бірлігін бәрінен биік қо-
юға міндеттімін.

Сіздің сұрағыңызға келсек, қазір біз шама-
мен айына бір рет телефон арқылы сөйлесіп 
тұрамыз.

– Жақында тұңғыш президенттің Мәске-
уге барып, Владимир Путинмен кездесуін 
жұртшылық сан-саққа жүгіртті. Биліктен 
кеткеннен кейін бес жылдан соң бұлай 
жүздесудің ақылға сыймайтыны айтыл-
ды. Қазақстанда алдағы уақытта Прези-
дент сайлауы өтеді-міс деген болжамдар да 
пайда болды. Мұндай кездесу кімге және 
не үшін қажет, бұған кім бастамашы бол-
ды? Сіздің пікіріңізді білсек.

– Нұрсұлтан Назарбаев пен Владимир Пу-
тиннің желтоқсандағы кездесуі өткен жыл-
дағы екінші жүздесуі ғой деймін. Күз ба-
сындағы бірінші кездесу туралы бұқаралық 
ақпарат құралдарында айтылған жоқ. Олар 
байырғы достар әрі әріптестер ретінде жүз-
десетін болса керек, ортақ әңгімелері де бар 
шығар. Мұндай кездесулер әдетте Нұрсұлтан 
Әбішұлының бастамасымен өтеді. Ол үшін 
мұның маңызы зор. Бұрынғы Қазақ КСР 
Министрлер Кеңесінің төрағасы, партия бас-
шысы және егемен Қазақстанның президенті 
ретінде Нұрсұлтан Әбішұлының Кремльмен 
тығыз моральдық және саяси байланысы 
барын естен шығармаған жөн. Оның талай 
уақыты Мәскеуде өтті, сан мәрте іссапарға 
барды, съезд және пленум отырыстарына 
қатысты, жұмыс бабымен және ресми сапар-
лармен де болды.

– Сіз «Заң мен тәртіп» қағидасы туралы 
жиі айтасыз. Кейбіреулер мұны қоғамға 
«қылбұрау салу» деп қабылдап жатыр. 
Бұған не айтар едіңіз?

– «Заң мен тәртіп» қағидасы құқық қорғау 
саласына ғана арналған деп тұжырымдаған 

дұрыс болмайды. Мен бұл қағиданы те-
реңірек түсінемін. «Заң мен тәртіп» – мем-
лекеттік құрылыстың басты қағидаты. Бұл 
ретте жазалау шараларын қолдану арқылы 
қоғамға жаппай бақылау орнату туралы ай-
тып отырған жоқпыз. «Заң мен тәртіп» қағи-
даты – шын мәнінде кемел демократияның 
тірегі, құқықтық мемлекеттің негізі. «Заң мен 
тәртіпке» бағынбасақ, құқық нормаларына 
құрметпен қарамасақ, Әділетті Қазақстанды 
құрып, оны өркендеген мемлекет ете алмай-
мыз.

Сондықтан біздің міндетіміз – бұл қағи-
датты еліміздің құндылықтар жүйесіне ба-
рынша кіріктіріп, халық болмысының, қоғам 
өмірінің ажырамас бөлігіне айналдыру. «Заң 
мен тәртіпті» берік орнықтыру үшін көп 
уақыт пен күш-жігер қажет екенін түсінемін. 
Себебі бәрі бірдей бұл қағидатты қатаң ұста-
нуға, оны өмір салтына айналдыруға әлі 
дайын емес. Бірақ талаптанған адам қалайда 
мұратына жетеді.

– Талғардағы қылмыстық оқиға ел ішін-
де үлкен дүрбелең тудырды. Жұртшылық 
Сіздің осы жағдайға қатысты пікіріңізді 
білгісі келеді.

– Қайталап айтамын, елімізде «Заң мен 
тәртіп» қағидаты мызғымастай орнығуға 
тиіс. Мен Талғар оқиғасына дейін жария-
лаған Жолдауымда құқық қорғау органда-
рынан қылмыс пен қарақшылықтың тамы-
рына балта шабуды талап еттім.

Қаңтар оқиғасы кезіндегі жаппай 
тәртіпсіздікті қылмыстық топтар жасаға-
нын естен шығармаған жөн. Мемлекет ұй-
ымдасқан қылмыспен ымырасыз күрес 
жүргізуге шамасы жететінін соңғы екі жыл-
да анық көрсетті. Аса қауіпті қылмыстық 
топтар әшкереленіп, құрықталып жатыр. 
Олардың сыбайластары мен қаржы көздері 
де анықталып отыр. Былтыр 246 адам қыл-
мыстық жауапкершілікке тартылды. Оның 
ішінде ұйымдасқан қылмыстық топтардың 
30 басшысы бар. Бұл жұмысты мен ерекше 
бақылауда ұстап отырмын.

Талғардағы оқиғадан кейін құқық қорғау 
органдары қажетті шаралардың бәрін қа-
былдады. Күдіктілер қамауға алынды. Тер-
геп-тексеру жұмыстары аяқталуға жақын. 
Көп ұзамай осы іске қатысты сот болады. Бұл 
оқиғаға орай құзырлы органдар қабылдаған 
барлық шара заң талаптарына толық сай ке-
леді. Ал басқаның бәрі – құр дақпырт пен 
теріс пиғылды кейбір топтардың осы жағдай-
ға саяси сипат беруге деген ұмтылысы ғана. 
Бұған жол беруге болмайды.

Осы оқиғаға қатысы бар азаматтар бойын-
ша мына мәселені еске салғым келеді. Қазақ 
халқы шетелден келген отандастарын «қан-
дасым» деп, құшақ жая қарсы алды. Тарихи 
Отанына оралғандар Қазақстанның заңдары-
на қатаң бағынып, қоғамдық тәртіпті сақтап, 
заңсыз әрекеттерден аулақ болуы керек. Олар 
бұрын өздері тұрған елде биліктің талабын 
сақтап, ондай әрекет жасаған жоқ қой?!

– Былтыр көптеген заңнамалық жаңа-
лық болды. Қабылданған заңдардың іші-
нен қайсысы маңыздырақ деп ойлайсыз?

– Маңызсыз заң деген болмайды, заңның 
бәрі маңызды. Сауалыңызға жауап ретін-
де мен өзімнің Жолдауларымда және Ұлт-
тық құрылтайдың отырыстарында баста-
машылық етіп, қабылдануына түрткі болған 
бірқатар заңды атап өтейін. Ол заңдар қоғам 
өкілдерінің, сарапшылардың белсене қаты-
суымен әзірленді және сонысымен маңызды. 
Осының өзі мемлекет пен азаматтық қоғам-
ның заңнамаларды жетілдіру жолында тиімді 
серіктестік орната алатынын көрсетеді. Мы-
салы, әйелдердің құқығын қорғауға және 
балалардың қауіпсіздігін қамтамасыз етуге 
арналған заң қабылданды. Бұл құжатта тұр-
мыстық зорлық-зомбылық сияқты, турасын 
айтқанда, масқара әрекеттердің тамырына 
балта шабу көзделген. Әйелдер мен балаларға 
қатысты қандай да бір зорлық-зомбылық жа-
сағандарға жаза күшейтілді. Оған қоса, жас 
балаларды өлтірген немесе зорлаған адам 
өмір бойы бас бостандығынан айырылатын 
болды. Кәмелетке толмағандарды басынып, 
мазақ қылғандар енді әкімшілік жауапкер-
шілікке тартылады. Бұл талап алғаш рет заң 
жүзінде бекітілді.

«Келешек» атты бірыңғай ерікті жинақта-
ушы жүйенің заңнамалық негізін қалыпта-
стыру үшін көп жұмыс атқарылды. Онда 
жинақталған қаржыны Қазақстанның және 
шетелдің колледждері мен жоғары оқу орын-
дарында білім алу, сондай-ақ тұрғын үй алу 
үшін жұмсауға болады.

Азаматтардың үсті-үстіне несие алып, қа-
рызға батуына жол бермеуді көздейтін заң қа-
былданды. Соған сәйкес несиесін 90 күннен 
артық уақыт төлей алмай жүрген адамдарға 

кәсіпкерлікке қатысы жоқ несие беруге тый-
ым салынды. Сондай-ақ адамдар несие алуға 
өзіне өзі тыйым сала алатын болды. Медици-
на қызметкерлерін құқықтық жағынан қорғау 
шаралары күшейтілді, оларға берілетін әле-
уметтік кепілдіктер жақсарды. Балалар мен 
жастардың арасында жаппай тарап, нағыз ін-
детке айнала бастаған вейптерді сатуға және 
таратуға тыйым салынды.

Есірткі өндіргені үшін берілетін жаза қа-
тайды. Ондай қылмыс жасағандар 15–20 
жылдан бастап өмір бойы бас бостандығынан 
айыруға дейін жазаланады. Есірткіні белгілі 
бір жерге тығып кететін курьерлер мұндай 
қылмысты алғаш рет жасаса және әрекетінің 
салдары ауыр болмаса, 5 жылдан 8 жылға 
дейін бас бостандығынан айырылады.

Лудоманиямен күреске қатысты заң күші-
не енді. Құжатта букмекерлік кеңселер мен 
тотализаторлардың жарнамасына едәуір 
шектеу қойылды, кәмелетке толмағандарды 
құмар ойынға тартқаны үшін әкімшілік жа-
уапкершілік белгіленді, аты-жөні борышкер-
лердің бірыңғай тізіміне енгізілген адамдар-
дың құмар ойын ойнауына тыйым салынды. 
Бұл шаралар талай шаңырақты шайқалтқан, 
адамдарды қылмыс жасауға, өзіне қол жұм-
сауға итермелеген ойынқұмарлықтың тара-
луымен күресуге арналған.

Тағы бір маңызды заңнамалық жаңалық 
– бұзақылық және вандализм жасаған, біре-
удің мүлкін қасақана бүлдірген адамдарға 
берілетін жаза қатайды. Мұның бәрі қоғам-
дық тәртіпті қамтамасыз ету және заң талап-
тарына бағынатын азаматтардың құқығын 
қорғау тұрғысынан маңызды. Сонымен бірге 
заңнамалық толықтырулардың нәтижесінде 
2025 жылдың 1 шілдесінен бастап қылмы-
стық, әкімшілік және азаматтық істер бойын-
ша үш дербес кассациялық сот жұмыс істей 
бастайды. Осылайша, азаматтар мемлекеттік 
органдар тарапынан бұзылған өз құқықта-
рын қорғай алады.

Былтыр көптеген маңызды заңнамалық 
бастамалар жүзеге асырылды. Алайда заң-
ның қабылдануы істің басы ғана, сол заңдар-
дың іс жүзінде жұмыс істеуі одан әлдеқайда 
маңызды екенін түсіну керек. Бұл ретте, заң 
талаптары қоғамның сұранысына сай бол-
са ғана сақталады. Сондықтан біз биыл да 
халықтың үміті мен мүддесін және елімізді 
дамыту жолындағы басымдықтарды негізге 
ала отырып, құқық қорғау жүйесін жетілдіру 
жұмыстарын жалғастырамыз.

– Сіз реформалардың үздіксіз жалғаса-
тынын бірнеше рет айттыңыз. Ауыл ша-
руашылығы еңбеккерлерінің алғашқы 
форумында елімізді одан әрі жаңғырту 
үшін тың бастамалар көтеріліп, шешім-
дер қабылданатынын аңғарттыңыз. Бұл 
қандай бастамалар? Саяси реформалар 
жалғаса ма?

– Соңғы бес жыл бойы жүргізілген рефор-
малар –азаматтарымыздың негізгі сұранысы 
мен мемлекеттің ұзақ мерзімге арналған мүд-
десіне негізделе отырып мұқият ойласты-
рылған стратегия. Оның саяси астары жоқ.

Негізгі саяси реформалар жасалып бітті. 
Оның бәрі қоғамда жан-жақты талқыланып, 
ақырында көпшіліктің қолдауына ие болды. 
Соның арқасында негізгі саяси институттар-
дың бәрі ашық әрі тиімді бола түсті, билік 
тармақтары арасындағы тепе-теңдік және те-
жемелік жүйе күшейді, ең бастысы, азамат-
тардың саяси өмірге белсенді араласу мүмкін-
дігі едәуір артты.

2022 жылғы маусым айында өткен рефе-
рендумның нәтижесінде Конституция бапта-
рының үштен бірі жаңарғанын қаперге сала 
кетейін. Мұның өзі реформаның қаншалықты 
ауқымды екенін көрсетеді. Қазіргі таңда көп-
теген реформа іс жүзінде жүзеге асырылып 
жатыр. Біздің бағытымыз айқын, мақсаты-
мыз белгілі. Соған сәйкес, алғашқы нәтиже-
лер де бар. Бірақ реформа – ұдайы жүретін 
үдеріс. Қоғамда нақты сұраныс болса, жаңа 
реформалар әзірленеді. Реформалар елді өр-
кендету ісінің ажырамас бөлігі болған, бола 
да береді.

Мен халыққа Жолдауымды жариялағанда 
мемлекетімізді одан әрі дамытуға қатысты тың 
бастамалар ұсынамын. Ұлттық құрылтайдың 
отырыстарында азаматтардың көкейіндегі 
өзекті мәселелерге баса назар аударып жүрмін. 
Биыл да солай болады.

– Қазақстанды парламенттік басқару 
жүйесіне көшіру үшін іргелі реформа дай-
ындалып жатыр деген ақпарат тарады. 
Шынымен солай ма?

– Әрине, парламенттік басқару жүйесі де 
жұмыс жүргізуге қақылы. Бұл жүйе Еуро-
падағы, тіпті Азиядағы бірқатар елде әбден 
орнығып, тамырын тереңге жайған. Бірақ 
биліктің әмбебап формуласы жоқ. Әр мемле-
кет саяси жүйесін таңдаған кезде төл тарихы-
на, ұлттық болмысына, саяси тәжірибесіне 
сүйенеді. Менің аппаратым әлемдік тәжіри-
бені мұқият зерделеп жатыр. Посткеңестік 

елдерде парламенттік басқару жүйесі жақ-
сы қырынан көріне алған жоқ деген пікірге 
келісесіз деп ойлаймын. Грузиядағы соңғы 
оқиғалар осы пайымға нақты дәлел бола ала-
ды.

Мемлекеттік биліктің саяси жүйесін таңдау 
– айрықша жауапты шешім. Мұндай шешім-
дер үркердей топтың оңаша басқосуында 
емес, тек қана жалпыхалықтық референ-
думда қабылдануы керек. Менің «Күшті Пре-
зидент – Ықпалды Парламент – Есеп беретін 
Үкімет» атты тұжырымдамам Қазақстанның 
саяси жүйесіне ең қолайлы тұжырымдама 
екеніне сенімдімін. Бірақ оны толығымен жү-
зеге асыру үшін біз әлі талай жұмыс істеуіміз 
керек. Президенттік басқару тәсілі Қазақстан 
үшін қазір де, таяу кезеңде де ең ұтымды 
тәсіл деп сенемін.

Мемлекетіміздің тұрақты әрі орнықты 
дамуына зияны тиетін шешім қабылдауға 
менің де, сіз бен біздің де еш қақымыз жоқ. 
Мұндай мәселеге байланысты қателікке жол 
беруге болмайды. Түптеп келгенде, Консти-
туцияға енгізілген өзгерістің бәрі – Парла-
менттің реформалануы, ауыл, аудан және қала 
әкімдерінің сайлануы, Ұлттық құрылтайдың 
құрылуы және, ең бастысы, заң үстемдігінің 
басымдыққа айналуы – осының барлығы са-
яси тоқырауға ұшырамауға сенімді кепілдік 
береді.

– Елімізде мерзімінен бұрын парламент 
сайлауы бола ма? Бұл туралы қазір жиі 
айтыла бастады.

– Мұндай болжамдар бар екенін білемін. 
Бұл ақпарат әдейі таратылып жатыр деп ой-
лаймын. Біздің елде жаңа Үкімет жұмысына 
кіріскен бетте оның отставкаға кететіні тура-
лы әңгіме тарайды. Парламент туралы да дәл 
солай деуге болады. Мен Парламент депутат-
тары азаматтық және саяси жауапкершілік 
танытып, жақсы жұмыс істеп жатыр деп 
ойлаймын. Ал Үкімет – ауыс-түйіске бейім 
құрылым. Оның құрамында түрлі жағдайға, 
оның ішінде «Amanat» партиясының және 
Парламенттегі басқа да партиялардың ұста-
нымына байланысты өзгерістер болуы мүм-
кін.

Меніңше, Парламент сайлауын мерзімінен 
бұрын өткізуге әзірге еш негіз жоқ. Сайлау 
заңда белгіленген мерзімдерге сәйкес өтеді. 
Парламент өзіне тиесілі мерзім аясында қы-
зметін атқаруға құлықты. Ал Үкімет бекітіл-
ген бағдарламалар мен жоспарларға сәйкес 
әрекет етіп, оң нәтижеге жету үшін жұмыс 
істеп жатыр. Стратегиялық міндет – тұрақты 
әлеуметтік-экономикалық дамуды қамтама-
сыз ету, еліміздің өңірдегі көшбасшы мәрте-
бесін нығайту.

– Әркім өзінің жеке басының жағдайына 
қатысты мәселелерге көбірек мән береді. 
Таяу арада азаматтардың талап-тілегі-
не, қалауына сай келетін қандай жобалар 
қолға алынбақ?

– Біздің реформаларымыздың, экономи-
каны дамыту үшін қабылдап жатқан шара-
ларымыздың бәрі азаматтардың әл-ауқатын 
жақсартуды, тұрмыс сапасын арттыруды көз-
дейді. Басқа мақсат жоқ, бұл – Үкіметтің ең 
басты міндеті.

Былтыр жазда 2029 жылға дейінгі Ұлт-
тық инфрақұрылым жоспары қабылданға-
нын қаперіңізге сала кетейін. Онда жалпы 
инвестиция көлемі 40 триллион теңгеден 
асатын 200-ден астам жобаны жүзеге асыру 
қарастырылған. Биыл ұзындығы 836 шақы-
рым болатын «Достық – Мойынты» темір 
жолының екінші желісі салынып бітеді. Бұл 
жоба еліміздің көлік-транзит инфрақұрылы-
мын түбегейлі өзгертеді. Осы бағыттағы 
темір жолдың жүк тасымалдау мүмкіндігі 
5 есе артады, контейнер пойыздары жүкті 
бұрынғыдан едәуір жылдам жеткізетін бо-
лады. Бір айта кетерлігі, мұндай ауқымды 
жоба алғаш рет өз жобалаушыларымыздың, 
инженерлеріміз бен құрылысшыларымыз-
дың күшімен жүзеге асырылды. Сондай-ақ 
Алматы бекетін айналып өтетін темір жол-
дың құрылысы аяқталады. Бұл жоба Алматы 
темір жол торабына түсетін салмақты едәуір 
азайтып, жүк жеткізу мерзімін қысқартады. 
Жолаушылар тасымалының сапасын артты-
ру үшін вагондар жаңартыла береді. Биыл 
энергетика саласында жалпы қуаты 600 ме-
гаваттан асатын ірі жобаларды жүзеге асыру 
жоспарланған. «Жасыл энергетика» саласы 
да зор серпінге ие болады. Шетел инвестор-
ларымен жел, күн және су электр стансала-
рын салу туралы келісімдеріміз бар.

Теңіз кенішін келешекте кеңейту жоба-
сының құрылысы аяқталады. Мұнай өңдеу, 
мұнайгаз-химия саласын дамыту ісіне баса 
назар аударылады. Атап айтқанда, Ақтау би-
тум зауытының өндірістік қуаты арта түседі. 
«Талдықорған – Үшарал» магистралды газ 
құбыры, «Жаңаөзен – Ақтау» газ құбырының 
төртінші желісі, сондай-ақ Атырау облысын-
дағы автоматтандырылған газ тарату станса-
сы пайдалануға беріледі.



10 қаңтар 2025 жыл
Сайт: ardageruni.kz
E-mail: alatau_ardageri@mail.ru4

(Жалғасы. Басы 1-бетте)

Машина жасау саласын дамыту жұмыста-
ры да жалғасады. Әлемге әйгілі брендтерге 
тиесілі автокөліктер құрастыратын жаңа өн-
діріс орындары іске қосылады. Қостанайда 
іштен жану қозғалтқышына қажетті шойын 
құймалар және жетекші белдемнің бөлшек-
тері шығарыла бастайды.

Экономиканың дамуына зор серпін беретін 
ірі инфрақұрылым нысандарын салуға Ұлт-
тық қордың қаражатын жұмсауға болады, 
дұрысы, жұмсау қажет деп санаймын. Бұл 
қор ақшаны шетелдің қаржы институттарын-
да қаттап-шоттап сақтау үшін емес, осындай 
мақсаттарға жұмсау үшін құрылған жоқ па?!

Мемлекет тұрғын үй құрылысы саласын 
одан әрі дамыту, баспаналарды қолжетімді 
ете түсу үшін шаралар қабылдайды. Кезекте 
тұрған азаматтарды жалға берілетін тұрғын 
үймен қамтамасыз ету үшін тиісті жұмыс 
жалғасады. 2029 жылға дейін жыл сайын 
10 мың адам осындай баспанаға ие болады 
деп жоспарланған. Мен жақында тұрғын-
үй саясатына қатысты түзетулер енгізілген 
заңға қол қойдым. «Отбасы банкі» баспанаға 
мұқтаж адамдарды «бір терезе» қағидаты 
бойынша тізімге алумен және оларға баспана 
бөлумен айналысатын толыққанды даму ин-
ститутына айналады.

Әлеуметтік инфрақұрылымды дамыту 
мәселесіне де баса назар аударылады. Ауыл-
дағы денсаулық сақтау жүйесін жаңғыртуға 
арналған ұлттық жобаның аясында ауылдық 
жерлерде медицина нысандарын салу жұмы-
стары жалғасады. Елімізде 460 мың оқушыға 
арналған 217 жайлы мектеп салу жоспар-
ланған. Оның 105-інің құрылысы аяқталды. 
Мақсатымыз – апатты жағдайдағы және үш 
ауысыммен оқытатын мектептер мәселесін, 
сондай-ақ мектептегі орын тапшылығына қа-
тысты түйткілдерді толығымен шешу.

Бір ай бұрын 2025–2027 жылдарға арналған 
Республикалық бюджет қабылданды. Құжат-
та әлеуметтік бағыт басты басымдық ретінде 
сақталды. Онда денсаулық сақтау, білім беру 
саласына және әлеуметтік қажеттіліктерге 
өте қомақты қаржы қарастырылған.

– Цифрландыру ісін қолға алып, жа-
санды интеллектіні енгізбесек, халықтың 
тұрмыс сапасын жақсарту мүмкін емес 
екені қазірдің өзінде түсінікті. Еліміз бола-
шақта осы салада не істей алады?

– Азаматтарымыз мемлекет тарапынан көр-
сетілетін қызметтерді цифрландыру ісінің ар-
тықшылықтарын жақсы біледі. Электронды 
үкімет сайтындағы қолжетімді қызметтердің 
тізімі үнемі толықтырылып келеді. Біріккен 
Ұлттар Ұйымының рейтингісінде Қазақстан 
Е-government-ті дамыту көрсеткіші бойын-
ша әлемде 24-ші орын иеленді. Бұл – тәуір 
нәтиже, бірақ оған тоқмейілсіп, арқаны 
кеңге салуға болмайды. Көрсеткіштерді ба-
рынша жақсарту керек. Мен мұны Үкіметке 
жиі айтып отырамын. Бұдан бөлек, еліміз-
дегі банктер де адамдардың күнделікті тұр-
мыс-тіршілігін едәуір жеңілдете түсу үшін 
өздерінің цифрлық экожүйесін қалыптасты-
рып жатыр.

Қазақстаннан экспортталатын ІТ-қызмет-
тер саны артып келе жатқаны көңіл қуанта-
ды. Astana Hub табысты жұмыс істеп тұр. Бұл 
технопарк бір жарым мыңнан астам компа-
нияның басын біріктіреді. Оның үштен бірі-
не жуығы – шетелдік компания. Осылайша, 
еліміз жаһандық цифрлы көшпенділер үшін 
қолайлы мемлекетке айналып келеді.

Қазақстан Еуразия кеңістігіндегі ең ірі 
цифрлы хабтың бірі бола алады. Оған мүм-
кіндігіміз толық жетеді. Ол үшін жасанды 
интеллект технологияларын дамыту ке-
рек. Болашағы зор жобалар қазірдің өзінде 
бар. Мысалы қазақ тілінің KazLLM атты 
цифрлы тіл моделінің алғашқы нұсқасы 
жасалды. Бұл – қазақ тілінде ойлап, сарап-
тама жасап, қазақша сөйлесе алатын жа-
санды интеллект. Осы бағыттағы жұмыстар 
жалғаса береді.

Жыл соңына дейін жасанды интеллектінің 
Alem.AІ атты халықаралық орталығы ашы-
лады. Бұл орталық инвестиция тартатын, 
әлемдік тәжірибені және инновацияларды 
енгізетін орынға айналуы керек.

Таяу жылдарда жасанды интеллект өте 
қарқынды дамып, жұрттың өмір туралы ұғы-
мын, тіпті тұрмыс-тіршілігін де түбегейлі өз-
гертетінін ескерген жөн. Милы машиналар, 
яғни интеллектісі жағынан адамды он орай-
тын роботтар пайда болатын күн алыс емес. 
Оның үстіне бұл роботтар эмпатияға, яғни 
сезіну және эмоция білдіру сияқты адамға 
тән қасиеттерге ие болады.

Жастарға мектептерде, колледждер мен 
жоғары оқу орындарында жасанды интел-
лект технологияларын қолдана білуді үйре-
ту маңызды. Былтыр еліміздің 15 универ-
ситетінде Google компаниясының жасанды 
интеллект жөніндегі курстары енгізілді. Осы 

саланың мамандарын даярлау үшін арнайы 
бағдарлама әзірлеу мәселесі пысықталып жа-
тыр (AI-Sana).

Нейрожүйелердің пайдасы ұшан-теңіз 
болғанымен, одан туындайтын қатерлер де 
бар. Мысалы, алаяқтар фото-бейнежазба-
лар жасап, адамның дауысын келтіру үшін 
де соны пайдаланады. Сондықтан көптеген 
мемлекет жасанды интеллект технология-
ларының қолданылу аясын заңмен реттеуге 
кірісті.

Біздің депутаттарымыз да жасанды интел-
лект туралы заң әзірлеу керек деп бастама 
көтерді. Осы маңызды жұмыспен тиянақты 
түрде, мұқият айналысу қажет. Жасанды ин-
теллектіні жауапкершілікпен қолдану қағи-
даларын жасап, оның этикалық мәселелерін 
жан-жақты ойластыру керек. Бірақ осы сала-
ны реттегенде жасанды интеллектіні шектеу-
ге емес, керісінше, оны дамыту жағына мән 
берілуге тиіс. Бұл технологияларды кеңінен 
қолданысқа енгізу орасан зор мүмкіндіктер-
ге жол ашады. Оны қалт жібермей, игілікке 
жарату қажет.

– Сіз бизнесті қолдау мәселесіне ерекше 
мән бересіз. Инвесторлармен, кәсіпкерлер-
мен кездесесіз. Еліміздегі кәсіпкерліктің 
даму үрдісіне көңіліңіз тола ма?

– Мен инвестиция және бизнес саласын-
дағы ахуалды жақсартуға, кәсіпкерлік ба-
стамаларды қолдауға айрықша назар аудара-
мын. Күздегі Жолдауымда Үкіметке осыған 
қатысты нақты тапсырмалар бердім. Былтыр 
сәуірде кәсіпкерлерге қолайлы жағдай жасау 
үшін бизнесті жүргізу мәселесіне қатысты 
заң қабылдадық. Қазір мемлекеттік бақылау 
жүйесін ретке келтіріп жатырмыз. Бұрынғы-
дай заңсыздықтарды тексеруге емес, оның 
алдын алуға көбірек басымдық беріліп отыр. 
«Басынан бастап реттеу» тәсілі енгізіліп жа-
тыр. Кейбір экономикалық қылмыстар қыл-
мыс санатынан шығарылды, экономикалық 
құқық бұзушылықтың 29 түрі бойынша қа-
мауға алу жазасын қолдануға тыйым салын-
ды. Мұның бәрі кәсіпкерлердің мүддесі үшін 
жасалды.

Мемлекет субсидия, жеңілдетілген несие 
және кепілдендірілген қарыз беру арқылы 
шағын және орта бизнеске қолдау көрсетіп 
отыр. Шағын және орта бизнестің ел эко-
номикасындағы үлесі үздіксіз артып келеді. 
Бүгінде осы бизнестің өкілдері 4,3 миллион 
адамға, яғни еңбек етіп жүрген азаматтардың 
тең жартысына жуығына жұмыс тауып беріп 
отыр. Сондықтан кәсіпкерлік бастамалар ел 
экономикасының негізгі қозғаушы күшіне 
айналып келеді деп сеніммен айтуға болады.

Мемлекет ірі бизнесті де дамытуға мүдделі. 
Осындай кәсіпкерлердің әлеуметтік жауап-
кершілігі де, жергілікті қауымдастықтармен 
ұзақ мерзімге арналған серіктестік қатынас 
орнатуға деген құлшынысы да зор. Бұл – қу-
анарлық жағдай. Мемлекет пен бизнестің 
ықпалдастығы арқылы көптеген әлеуметтік 
мәселе шешімін тауып жатыр.

Қазақстанда өз жұмысына жаңа техноло-
гияларды енгізіп жүрген озық ойлы кәсіп-
керлердің жаңа буыны пайда болды. Мұндай 
кәсіпкерлер әлемдік бәсекеге түсуге де қа-
білетті. Қазір шетелдік бизнестің Қазақстанда 
өз өкілдігін ашып жатқаны да көңіл қуантады. 
Бұл жағдай отандық нарыққа халықаралық 
сипат беруге, әділ бәсекені күшейтуге және 
экономиканы әртараптандыруға ықпал етеді. 
Осы орайда, Үкімет жанынан құрылған Ин-
вестициялық штаб «бір терезе» қағидатына 
сай әрекет етіп, шешімдер қабылдап, өзіне 
жүктелген міндетті толық атқарып жатқанын 
атап өткен жөн.

Мемлекеттің инвестициялық ахуалды жақ-
сарту жолындағы жұмысы жемісін беріп жа-
тыр. Жақында Біріккен Ұлттар Ұйымының 
Азия мен Тынық мұхит елдеріне арналған 
экономикалық және әлеуметтік комиссиясы 
инвестиция жөніндегі баяндамасын жария-
лады. Онда Қазақстанның 2024 жылы жаңа 
жобаларға 15,7 миллиард доллар көлемінде 
тікелей шетел инвестициясын тартқаны көр-
сетілген. Бұл оның алдындағы жылмен салы-
стырғанда 88 пайызға артық. Біз Солтүстік 
және Орталық Азиядағы ең жоғары көрсет-
кішке қол жеткізіп отырмыз. Аймақтағы 
шетел инвестицияларының үштен екісіне 
жуығы, яғни 63 пайызы Қазақстанның ен-
шісінде.

Мен бизнес өкілдерімен, инвесторлармен 
алдағы уақытта да кездесетін боламын. Олар-
дың жасампаз бастамаларын қолдаймын. 
Үкімет пен барлық мемлекеттік органдардан 
да осыны, яғни бизнеске құлақ асып, онымен 
үйлесімді жұмыс жүргізуді, болашағы зор 
жобаларға қаржы салатын кәсіпкерлер мен 
инвесторларға қолдау көрсетуді талап етемін. 
Бизнеске мүлде қысым көрсетілмеуі керек. 
Шенеуніктер мен күштік құрылымдардың 
қызметкерлерін мұндай әрекеттері үшін жа-
залап жатырмыз, алдағы уақытта да жауап-
кершілікке тартатын боламыз. Ал кәсіпкер-

лер алаяқтық жасамай, заң аясында жұмыс 
істеуге тиіс.

– Қоғамда сыбайлас жемқорлық туралы 
жиі айтылады. Оған қарсы белсенді күрес 
жүргізіліп жатқанын көріп отырмыз. 
Жалпы, шенеуніктердің ұсталғаны тура-
лы түрлі ақпараттар елімізде жемқорлық 
өршіп тұрғандай әсер қалдырады. Шы-
нымен де солай ма?

– Сыбайлас жемқорлықпен жүйелі түрде 
күресу – аса қажетті жұмыс. Бұған еш күмән 
жоқ. Мемлекет жемқорлыққа қатысты құқық 
бұзушылық фактілерін анықтау ғана емес, 
жемқорлықтың алдын алу үшін жұмыс жүр-
гізіп жатыр.

Қазақстан жемқорлыққа қарсы күрес жо-
лында ең озық халықаралық стандарттарды, 
соның ішінде Экономикалық ынтымақта-
стық және даму ұйымы енгізіп жатқан талап-
тарды басшылыққа алады. Бұл – өте жоғары 
талап, біз соған сай болуымыз керек. Бұған 
қоса, мен сыбайлас жемқорлықпен күресуге 
жауапты мекеменің басшыларына науқан-
шылдыққа салынбай, байыпты шешімдер 
қабылдау қажеттігін үнемі айтып отырамын. 
Өйткені әрбір шешімнің артында адам тағ-
дыры тұр.

Ал шенеуніктердің ұсталғаны туралы ақпа-
раттың жиі шығуы биліктің абыройына бел-
гілі бір деңгейде нұқсан келтіргенімен, мем-
лекеттің ашық жұмыс істейтінін көрсетеді. 
Бірақ мұндай қадамсыз «Заң мен тәртіп» 
қағидаттарына негізделген әділетті мемлекет 
құру мүмкін емес.

– Қазақстан мен Ресейдің арасында 
ежелден тығыз экономикалық және мә-
дени-гуманитарлық қатынас орныққан. 
Былтыр қараша айында Ресей Федера-
циясының Президенті Владимир Путин 
Қазақстанға мемлекеттік сапармен келді. 
Бұл сапар біздің елде де, шетелде де жұрт-
тың жіті назарында болды. Сондағы келіс-
сөздердің нәтижесін қалай бағалайсыз?

– Ресей Президентімен өткізген келіссөз-
дер аса мазмұнды болды. Біз сауда-экономи-
ка, көлік-логистика, энергетика, мәдениет, 
білім беру және басқа да салалардағы ынты-
мақтастық мәселелерін жан-жақты талқы-
ладық. Астанаға Ресей Үкіметі мүшелерінің 
жартысына жуығының келуі Ресей үшін Қа-
зақстанның стратегиялық маңызы жоғары 
екенін көрсетеді.

Келіссөздердің нәтижесі туралы көп жа-
зылды, көп айтылды. Әрине, біраз дүние 
ақпарат құралдарына шыққан жоқ. Влади-
мир Путинмен бейресми жағдайда төрт сағат 
әңгімелестік. Бұл кездесуде екі жақты ынты-
мақтастықты одан әрі нығайтуға мүмкіндік 
туды. Сондай-ақ әңгіме барысында халықа-
ралық проблемалар бойынша өзара түсіністі-
гіміз бекемделе түсті. Мен Қазақстанның көп 
жақты саясатының мәнін ашық айтып, Ре-
сеймен стратегиялық серіктестігімізді және 
одақтастық қарым-қатынасты дамыту тура-
лы ұстанымға берік екенімізді жеткіздім.

Президент Путин – тәжірибелі мемлекет 
қайраткері. Ол Қазақстанның ерекшелі-
гін және Орталық Азия аймағындағы ең ірі 
экономикасы бар маңызды ел екенін жақсы 
түсінеді. Сондықтан Ресей біздің елмен сау-
да-экономикалық және инвестициялық бай-
ланыстарын нығайту үшін белсенді жұмыс 
жүргізіп жатыр. Басқаша болуы да мүмкін 
емес. Себебі екі ел арасын құрлықтағы ең 
ұзын үздіксіз шекара қосып жатыр.

Владимир Путиннің шетелге сапарының 
ең көбі біздің елге жасалғаны, яғни оның Қа-
зақстанға 33 рет келгені де көп жайттан ха-
бар береді. Бұдан бөлек, біз телефон арқылы 
сөйлесеміз, халықаралық форумдар аясында 
кездесеміз. Бір сөзбен айтқанда, үнемі хабар-
ласып отырамыз.

Мұның бәрі Қазақстанға да, Ресейге де қа-
жет. Өйткені бұл екі ел басты рөл атқаратын 
Еуразия кеңістігіндегі тұрақтылықты қамта-
масыз ету үшін керек.

– Сіз Атом энергетикасына қатысты ре-
ферендум кезінде ақпарат құралдарының 
алдында сөз сөйлеп, атом электр станса-
сын салуға озық технологиясы бар шетел 
компаниялары тартылады дедіңіз. Ха-
лықаралық консорциум құрылатын бол-
ды. Үкімет қай компанияларға басымдық 
беретінін айқындады ма?

– Владимир Путиннің Астанаға сапары 
кезінде бұл мәселе де талқыланды. Жобаға 
тапсырыс беруші ретінде Қазақстан жағы 
Консорциумда бас оператор болады деп 
уағдаластық. Атом стансаларын салуға бай-
ланысты шетелдерде тәжірибесі мол, білігі 
жоғары «Росатом» компаниясының жобаға 
қатысуы мүмкін екені айтылды. Сондай-ақ 
Қытайдың азаматтық мақсатта қолданы-
латын ядролық нысандар салу ісіндегі зор 
жетістіктері ескеріле отырып, осы елдің 
компаниясымен де келіссөз жүргізіліп жа-
тыр. Жобаға басқа да мемлекеттердің, оның 

ішінде Батыс елдерінің корпорациялары қы-
зығушылық танытып отыр.

Биыл конкурстық рәсімдер өткізіледі. Со-
дан кейін Үкімет түпкілікті шешім қабылдай-
ды. Қазақстанға қуатты атом стансасы қажет 
екені анық, мен бұған сенімдімін. Оған қоса, 
таяу арада екінші, тіпті үшінші атом электр 
стансасын салуымыз мүмкін екенін жоққа 
шығармаймын. Ядролық өнеркәсіп саласы 
қазірдің өзінде энергетика тапшылығына 
тап болып отырған экономикамызды өркен-
детуге зор серпін береді. Қазақстан ядролық 
энергетикасы дамыған елге айналуы қажет 
деп санаймын. Оның болашағы зор.

– Қытай Халық Республикасының Төраға-
сы Си Цзиньпиннің елімізге жасаған мемле-
кеттік сапары өткен жылдың тағы бір маңы-
зды оқиғасы болды. Сондағы келіссөздердің 
басты нәтижесі қандай? Ақпарат құралда-
рында Төраға Си екеуіңіздің ел үкіметтері-
не өзара сауда айналымын екі есе арттыру 
жөнінде міндет жүктегендеріңіз айтылды. 
Бұл қол жеткізуге болатын меже ме?

– Қытай Халық Республикасының Төрағасы 
Си Цзиньпиннің біздің елді жақсы білетінін, 
қазақ халқына ілтипатпен қарайтынын атап 
өткен жөн. Біз екі жақты қарым-қатынасқа, 
өңірлік және халықаралық ахуалға қатысты 
барлық мәселені емен-жарқын талқыладық. 
Ешқандай көзқарас қайшылығы жоқ. Қытай 
үшін Қазақстан – аса маңызды стратегиялық 
серіктес. Қарқынды әрі жан-жақты дамып 
келе жатқан қазақ-қытай ынтымақтастығы, 
шын мәнінде, мәңгі стратегиялық серіктестік 
деңгейіне жетті. Мұның Қазақстан мүддесіне 
сай келетіні сөзсіз.

Қазақстанға жасаған мемлекеттік сапа-
ры кезінде Төраға Си Цзиньпин Қытайдың 
елімізге ешқашан зиянын тигізбейтінін, 
біздің егемендігіміз бен тәуелсіздігімізді 
барынша қолдайтынын атап өтті. Бұл – өте 
маңызды мәлімдеме.

2023 жылы Қазақстан мен Қытай арасында 
өзара визасыз режим орнатылды. Жаңа баста-
ма алыс-берісті дамытуға және екі халықтың 
достығын нығайтуға оң әсерін тигізіп жатыр. 
Қазақстан азаматтары Қытайды жаңа қы-
рынан танып, оның технологиялық тұрғыдан 
алып мемлекетке айналғанына көз жеткізе 
бастады. Қытай жұрты да біздің отандаста-
рымызға достық пейіл танытып отыр.

Қытаймен жан-жақты ынтымақтастықты 
одан әрі дамыту қазақ дипломатиясындағы 
маңызды міндеттің бірі болып қала береді. 
Бұл мемлекет – Қазақстанның негізгі сау-
да серіктесі, сондай-ақ экономикамыздағы 
ең ірі инвестордың бірі. Өзара сауда айна-
лымын екі есе арттыруға барлық мүмкіндік 
бар. Ең бастысы, екі ел басшыларының сая-
си ерік-жігері жеткілікті. Сондықтан аталған 
мақсатқа жетуге әбден болады.

Жоғары деңгейдегі диалог 2025 жылы да 
жалғасады. Төраға Си Цзиньпин «Орта-
лық Азия – ҚХР» саммитіне қатысады деп 
жоспарланып отыр. Оның Қазақстанға ал-
дағы сапары, сондай-ақ биыл күзде Қытай-
да өтетін келіссөздер екі елдің сан салалы 
ықпалдастығын одан әрі нығайтуға септігін 
тигізеді деп сенемін.

– Сіз желтоқсанның басында Дональд 
Трамппен телефон арқылы сөйлестіңіз. 
Соңғы айларда сарапшылар оның Ақ үйге 
екінші рет келуі Американың саясатына 
және әлемдегі ахуалға қалай әсер ететіні-
не қатысты түрлі пікір айтып жүр. Осы 
орайда қазақ-америка қатынасы таяу 
жылдарда қалай өрбиді деп ойлайсыз? 
Оған АҚШ-тың Қытаймен және Ресеймен 
күрделі қарым-қатынасы әсер етпей ме?

– Иә, Президент Дональд Трамппен мазмұн-
ды әрі ашық әңгіме болды. Ол Қазақстанға 
АҚШ-тың маңызды стратегиялық серіктесі 
ретінде жақсы қарайтынын сеніммен айта 
аламын. Біз жоғары деңгейде жұмыс бабын-
дағы байланыста боламыз деп уағдаластық. 
Трамп және оның командасы халықаралық 
саясатқа жаңа көзқарастар орнықтырып, тың 
тәсілдер енгізумен айналысады. Мұның бәрі 
әлемдегі ахуалға ықпал етері анық.

Мен қазақ-америка қарым-қатынасын 
нығайтуға өткен ғасырдағы 90-шы жылдар-
дың ортасынан бері атсалысып келемін. Өза-
ра ықпалдастықты нығайту жолындағы отыз 
жылдан астам уақытта басымдықтарға, яғни 
сауда-экономика, инвестиция саласындағы 
ынтымақтастыққа, ядролық қаруды таратпау 
және қауіпсіздікті сақтау мәселелеріне қа-
тысты ортақ ұстаным қалыптасты. Ақ үйдің 
жаңа басшылығымен бірлесе атқарылатын 
жұмысқа да осы мәселелер арқау болады.

Телефонмен сөйлескенде Дональд Трамп 
Украинадағы әскери іс-қимылды тоқтатуға 
қатысты біздің пікірімізді сұрады. Бұл – 
мен үшін тың тақырып емес. Өйткені 2024 
жылы мемлекеттер мен халықаралық ұй-
ымдардың көптеген басшысы менен осы 
жөнінде сұраған болатын. Ерекше жағдай 
қалыптасып отыр: Ресей әскери тұрғыдан 

жеңілмейді, ал Украина Батыстағы одақта-
старының көмегімен соғыста беріспей, тым 
болмағанда жеңіліп қалмаудан үміттеніп 
отыр. Сондықтан бұл мәселенің айрықша 
күрделі екенін, оның шешімі қақтығысып 
жатқан екі ел басшыларының ерік-жігеріне 
және әлемдік держава көшбасшысы ретінде 
Трамптың өзіне де байланысты екенін айт-
тым. Қазақстан Украинада әскери іс-қимыл 
басталған сәттен-ақ бейбітшілік орнату үшін 
келіссөздер жүргізу қажеттігін айтып келе 
жатқанын атап өттім.

Біз еш жерде ара ағайын атануға өзіміз 
сұранып, ұмтылмайтынымызды қадап айтуға 
тиіспін. Халықаралық аренада Қазақстанның 
әлеуеті мен мүмкіндіктеріне қарай әрекет 
жасаймыз. Бірақ халықаралық мәселелердің 
шешілуіне жәрдемдесуге әрдайым дайын-

быз. Әрине, халықаралық аренадағы күрделі 
ахуал біздің белгілі бір елдермен сауда және 
саяси қарым-қатынасымызға салқынын ти-
гізеді. Сондықтан біз сыртқы үрдістердің 
жағымсыз ықпалын азайтуға тырысамыз. Қа-
зақстан мүдделі мемлекеттердің бәрімен өза-
ра тиімді прагматикалық байланыс орнатуды 
көздейді.

– Түркі елдері ынтымақтастығының 
аясы үздіксіз кеңейіп келеді. Былтыр Қа-
зақстан Түркі мемлекеттері ұйымының 
төрағасы ретінде бауырлас елдердің бай-
ланысын бекемдеуге едәуір үлес қосты. 
Түркі әлемінің алдағы ықпалдастығы 
жолында Қазақстан қандай рөл атқарады 
деп ойлайсыз?

– Қазақстан Түркі мемлекеттері ұйымының 
бастауында болды. Осы ұйымға мүше елдер 
– біздің көршілеріміз әрі маңызды геосаяси 
серіктестеріміз.

Біз төрағалық еткен кезде саяси және сау-
да-экономикалық, көлік-логистикалық, мәде-
ни-гуманитарлық салалардағы ынтымақта-
стықты кеңейтуге баса мән бердік. Бірқатар 
ауқымды жобаны жүзеге асырдық, 80-нен 
астам іс-шара ұйымдастырып, нақты нәти-
жеге қол жеткіздік. Астанада V Дүниежүзілік 
көшпенділер ойындары өтті. Оқу орындары 
мен академиялық құрылымдардың, шығар-
машылық зиялы қауым өкілдерінің ара-
сында тығыз байланыс орнады. 2021 жылы 
түркі әлемінің рухани астанасы болып жари-
яланған көне Түркістан қаласы халықтары-
мыздың достығын нығайту ісінде айрықша 
рөл атқарады.

Соңғы 10 жылда Түркі мемлекеттері ұй-
ымына мүше елдердің арасындағы алыс-
беріс айтарлықтай артты. 2024 жылы өзара 
сауда-саттық көлемі 45 миллиард доллардан 
асты. Елдеріміз Транскаспий халықаралық 
көлік дәлізінде маңызды рөл атқарады. Біз 
энергетика, өнеркәсіп, ауыл шаруашылығы, 
цифрландыру салаларындағы ықпалда-
стықты күшейтуді көздеп отырмыз.

Қазақстан осы ұйымның төрағасы ретін-
де «TURKTIME!» ұранын ұсынды. Бұл аб-
бревиатура өзара қарым-қатынастың дәстүр 
(Traditions), унификация (Unification), рефор-
малар (Reforms), білім (Knowledge), сенім 
(Trust), инвестиция (Investments), медиация 
(Mediation) және энергия (Energy) сияқты 
сегіз басымдығын білдіреді. Осы басым-
дықтарды Түркі мемлекеттері ұйымы ғана 
емес, бүкіл түркі әлемі қызығушылықпен 
қабыл алды. Қазақстан түркі дүниесін бірік-
тіруді көздейтін барлық жасампаз бастаманы 
қолдайды, Ресейдің «Алтай – түркілердің ал-
тын бесігі» атты тұжырымдамасына да жақ-
сы қарайды. Еліміз түркі халықтары арасын-
дағы байланысты нығайту, сондай-ақ ортақ 
тарихи-мәдени бай мұрамызды насихаттау 
ісіне алдағы уақытта да атсалыса береді.

– Сіз бұған дейін шетелдік сарапшы-
лар мен дипломаттар Қазақстанды орта 
держава деп атай бастағанын айттыңыз. 
Орта державалар қандай рөл атқарады 

және осы мәртебеге ие болған Қазақстан 
не істей алады?

– Мен бұған қатысты пікірімді ел ішінде 
де, шетелдерде де айттым. Қазір халықара-
лық қатынастар жүйесі кері кетіп барады, 
тіпті құлдырай түсті деуге болады. Тұрақ-
сыздық күшейіп, ірі державалардың бірін-
бірі айыптауы белең алды. Біріккен Ұлттар 
Ұйымының Қауіпсіздік Кеңесі қауқарсыз 
болып қалды. Осындай қиын халықаралық 
ахуалға көптеген мемлекет, соның ішінде 
Қазақстан да алаңдап отыр. Бұл – орынды 
алаңдаушылық. Себебі қалыптасқан жағдай 
ол елдердің тұрақты әлеуметтік-экономика-
лық дамуына мүмкіндік бермейді.

Бүгінде барынша әділ әлем қалыптасты-
руға деген сұраныс өте жоғары. Осы тұрғы-
дан алғанда, орта державалар халықаралық 

сенім дағдарысын және жауапкершілігі 
жоғары жаһандық көшбасшыларға деген 
тапшылықты еңсеру жолында маңызды рөл 
атқара алады деп ойлаймын.

Орта державалар күш-жігерін жұмылды-
рып, жанжалдасып жатқан геосаяси орта-
лықтардың арасында жаңа әрі мықты дәне-
кер бола алады. Сол арқылы халықаралық 
текетірестің қызуын бәсеңдетеді. Мен орта 
державалар үшін дәл осындай шақ туғанына 
сенімдімін.

– Биыл Ұлы Жеңістің мерейлі белесін 
атап өтеміз. Басқа да көптеген мемлекет 
сияқты, Қазақстан үшін де бұл датаның 
символдық мәні зор. Осыған орай қандай 
іс-шаралар жоспарланып отыр?

– Биылғы мемлекеттік іс-шаралардың ішін-
де Ұлы Жеңістің 80 жылдығы ерекше орын 
алады. Қазақстандықтар нацизмді талқанда-
уға елеулі үлес қосты. Біздің аталарымыз бен 
әкелеріміз барлық майданда жанқиярлықпен 
соғысты. Оның үстіне, Қазақстан әскерді қа-
ру-жарақпен, өнеркәсіп өнімдерімен және 
азық-түлікпен қамтамасыз ету ісінде маңыз-
ды рөл атқарған сенімді тыл болды.

Мен Ұлттық құрылтайдың Атыраудағы 
отырысында Жеңістің мерейлі белесін атап 
өтуге дайындалу қажеттігін айттым. Сол кез-
де жариялаған бастамаларым қазірдің өзінде 
жүзеге асты. Мысалы, «Айбын» орденінің үш 
дәрежесі әйгілі батырларымыз Сағадат Нұр-
мағамбетовтің, Бауыржан Момышұлының 
және Рақымжан Қошқарбаевтың есімімен 
аталатын болды. Қазақстанның әуе қорға-
нысы күштерінің 604-ші әуе базасына әйгілі 
ұшқыш, Кеңес Одағының екі мәрте батыры 
Сергей Луганскийдің есімі берілді. Әлия 
Молдағұлованың, Мәншүк Мәметова мен 
Хиуаз Доспанованың өшпес ерлігін міндетті 
түрде жадымызда жаңғыртамыз.

Жеңісті мерекелеуге арналған жоспарда 
көптеген іс-шара қамтылған. Оның ең ба-
стысы – Астанада өтетін әскери шеру. Соғыс 
және тыл ардагерлеріне құрмет көрсетіледі, 
ешкім де елеусіз қалмайды. Концерттер 
мен көрмелер өтеді, деректі фильмдер мен 
бағдарламалар түсіріледі, тарихи кітаптар 
мен фотоальбомдар шығарылады. Жауын-
герлеріміздің есімін ел жадында сақтау үшін 
зерттеу жұмыстары жалғаса береді. Б.Мо-
мышұлының – 115, М.Ғабдуллиннің – 110, Ә.
Молдағұлованың 100 жылдығы салтанатты 
іс-шаралар тізіміне кіреді.

Жеңістің биылғы мерекесі Қазақстанның 
бірде-бір азаматын бей-жай қалдырмайтыны-
на сенімдімін. Өйткені біздің елде сұрапыл 
соғыстың зардабын тартпаған отбасы жоқ де-
уге болады. Соғыста қаза тапқандарды ұмыт-
пай, қаһарман ерлеріміздің рухына тағзым 
ету, ел ішінде бейбітшілік пен тыныштықты 
сақтау – баршаға ортақ парызымыз.

– Тағы бір өзекті мәселе бар. Соңғы кез-
де қазақ тілінің қолданылу аясы едәуір 
кеңейді. Мемлекеттік тілде еркін сөйлей-
тін азаматтардың саны көбейді. Бұл қазақ 
тіліне деген сұраныстың арта түскенін 

білдіреді. Бұдан бөлек, шетелдіктердің де 
тілімізді үйренуге деген қызығушылығы 
күшейді. Қоғамда қазақ тілінің рөлі одан 
әрі арта түсуі үшін не істеу керек деп ой-
лайсыз?

– Иә, дұрыс айтасыз. Қазақ тілінің бәсе-
кеге қабілеті және оны үйренуге деген қы-
зығушылық барынша артып келеді. Ең 
бастысы, қазақ тілін білу сәнге айналды, 
жастарымыз оны меңгеруге ұмтылатын бол-
ды. Мемлекеттік тіл азаматтардың қызмет 
бабында өсуіне және табысқа жетуіне жол 
ашатын маңызды фактор саналады. Еліміздің 
бизнес өкілдері маркетинг саласындағы на-
уқандарын қазақ тілінде сөйлейтін тұты-
нушылардың сұранысына қарай өткізетін 
болды. Мұның бәрі мемлекеттің өте абай бо-
луды қажет ететін әрі саяси тұрғыдан маңы-
зды саналатын осы саладағы саясаты тиімді 
жүргізіліп жатқанын көрсетеді.

Сөз арасында айта кетейін, дүние жүзін-
де 7 мыңнан астам тіл бар. Соның ішінде 
үш мыңнан астам тілге жойылып кету қаупі 
төніп тұр. Қазақ тілі бұл топқа кірмейді. Ана 
тіліміз 2024 жылы әлемде ең кең таралған 
тілдердің арасында 79-шы орынға тұрақта-
ды. Осы ретте күрделі әрі қарама-қай-
шылыққа толы кеңес заманында ана тілімізді 
әлемдік лингвистика картасынан жойылып 
кетуден сақтап қалған зиялы қауым өкіл-
дерінің, ақын-жазушылардың, журналистер 
мен ғалымдардың, мұғалімдер мен мәдениет 
қайраткерлерінің, ауыл еңбеккерлерінің, яғни 
барша отаншыл азаматтардың еңбегін баға-
лауымыз керек.

Бұдан да жоғары нәтижеге қол жеткізу үшін 
ғылым-білім саласындағы инфрақұрылымды 
жаңғыртуға, мектептер мен басқа да оқу орын-
дарында қазақ тілін үйрету жүйесін жетілдіру-
ге қоса оқытушылардың мәртебесін арттыру 
мәселесін де шешу қажет. 2023 жылы «Қазақ 
тілі» қоғамының бастамасымен құрылған ар-
наулы қорға қолдау көрсету керек. Цифрлық 
технологияларды қолдануға баса мән берген 
жөн. Өйткені қазақ тілінің алдағы тағдыры, 
еліміздің жаһандық бәсекеге қабілеті көбіне 
осыған байланысты болады.

Шығармашыл жастар және креативті ин-
дустрия мемлекеттік тілді дамыту ісіне пай-
дасын тигізе алады. Мемлекет экономика-
дағы болашағы зор осы саланың өркендеуіне 
барынша қолдау көрсетеді. Отандық және 
әлемдік нарықта қаржылық жағынан тиімді 
әрі сұранысқа ие болатын түрлі контентті қа-
зақ тілінде жасау қажет. Бұл жерде әдебиет, 
музыка, кино, сериал және компьютер ойын-
дары туралы айтып отырмын.

Ана тіліміздің болашағы жарқын екеніне 
менің еш күмәнім жоқ. Қазақ тілі мемлекеттік 
тіл ретінде халқымызды ұйыстыру жолында 
маңызды рөл атқара береді. Бірақ тіліміздің 
тұғырын нығайтамыз деп, оны басқа тілдер-
ге, соның ішінде орыс тіліне қарсы қоймау 
керек.

– Сіз өз сөздеріңізде жастарға айрықша 
назар аударасыз. Қазақстан жастарының 
өзін-өзі дамытуына мол мүмкіндігі бар. 
Оларға барлық жол ашық деуге болады. 
Кейбір жастардың құмар ойынға, есірт-
кіге тәуелді болғанын немесе күні бойы 
еш мақсатсыз әлеуметтік желіде отырып, 
алтын уақытын босқа өткізіп жатқанын 
көргенде қынжыласың. Жас ұрпақты сая-
си жауапкершілігі жоғары әрі жан-жақты 
дамыған азамат етіп тәрбиелеу үшін не 
істеу керек?

– Мен түрлі жиындарда жастарымыз тура-
лы жиі айтамын. Өйткені олардың болашағын 
ойлап, шын жүректен тілеулестік білдіремін. 
Еліміздің тағдыры – жастардың қолында. Біз 
отаншылдығын нақты ісімен көрсететін әрі 
мәдениеті жоғары ұрпақ өсіруге міндеттіміз. 
Реформаның бәрін жастардың игілігі үшін 
жасап жатырмыз. Бұл – әншейін әдемі сөз 
емес, мемлекет стратегиясының түпкі мәні.

Бүгінгі жастар біздің жас кезімізге қараған-
да әлдеқайда көп біледі. Қазіргі технология 
дәуірінде бұл – қалыпты нәрсе. Қазақстан-
да дарынды, білімді әрі мақсатына ұмтыла 
білетін қыз-жігіттер көп. Дәл сол себепті 
мен жастарға сенемін деп жалықпай айта бе-
ремін.

Бір ғана тілегім, ақыл-кеңесім бар: жас 
азаматтарымыз дүниетанымы тұрғысынан 
жасампаз, ойлау қабілеті жағынан сындар-
лы болуға тиіс, олар жақсы мен жаманның 
аражігін ажырата білуі керек. Жастарымыз 
халқымыздың болмысына жат идеялардың 
жетегінде кетпесе, күйзеліске түспесе, ни-
гилизмге бой алдырмаса екен деп тілеймін. 
Олардың белсенді, тәртіпті, білімпаз, ең-
бекқор болғанын қалаймын.

Тәуелсіздік ұрпақтары қазірдің өзінде 
ғылым, спорт, бизнес, креативті индустрия 
және мемлекеттік қызмет саласында зор 
жетістікке жетіп жүр. Көбі өндірісте және 
ауыл шаруашылығында табысты еңбек етеді. 
Бұл ретте мен осы жылды «Жұмысшы ма-
мандықтар жылы» деп жарияладым. Біз ең-
бек адамының абырой-беделін көтеріп, ең-
бекқорлық, кәсібилік сияқты құндылықтарды 
дәріптеу үшін әлі талай шаруа атқаруымыз 
керек.

Экономиканың көптеген саласында жұ-
мыс қолы жетіспейді. Жұмысшы маман-
дықтар мол әрі тез табыс табу тұрғысынан 
қызықтыра қоймауы мүмкін. Бірақ бұл ма-
мандықтардың еңбек нарығында сұранысқа 
ие болатынына да, қоғамдағы мәртебесі 
жоғары болатынына да кепілдік бар. Мен 
кәсіпорындарды аралаған кезде жастарды 
жиі жолықтырамын. Олардың арасында жұ-
мысшы әулеттерінің өкілдері көп екені көңіл 
қуантады. Мемлекеттің міндеті – жас маман-
дарға материалдық және моральдық жағынан 
көмектесу. Мен бұл шаруамен үнемі айналы-
самын.

– Жастарымыздың білім қуып немесе 
жұмыс іздеп шетелге шығуына қалай қа-
райсыз?

– Рас, бүгінде жастардың көбі білім алу не-
месе қызметте өсу үшін шетелге шыққысы 
келеді. Бұл – жаһандану үдерісінің бір ерек-
шелігі. Оған түсіністікпен қараған жөн.

Біздің жастарымыз әлемдегі беделді уни-
верситеттерде жақсы білім алып, тәжірибе 
жинап, дүниетаным көкжиегін кеңейте ала-
ды. Сондықтан мемлекет, әрине, шетелде 
оқуға кедергі жасамайды, керісінше, ондай 
бастамаларға қолдау көрсетеді. Халықара-
лық «Болашақ» стипендиясы баршаға бел-
гілі. Жас ғалымдардың шетелдегі ғылыми ор-
талықтарда тағылымдамадан өтуіне жағдай 
жасалған. Бірқатар елмен студент алмасып 
тұрамыз.

Жастардың кәсіби біліктілігін көтеру неме-
се көбірек табыс табу үшін шетелге шығуы 
қалыпты нәрсе деп ойлаймын. Олар үйрен-
шікті мекенін тастап, өмірін күрт өзгертуден 
қорықпауы керек. Тіршілікке бейім, ширақ 
болуға тиіс. Өмір бойы бір ауылда немесе бір 
қалада тұрып, жарты ай жұмыста болғаны 
үшін биліктен жоғары жалақы талап ететін 
заман әлдеқашан келмеске кетті. Қазіргі 
жастар ондай болмауға тиіс. Қарым-қабілетің 
қай жерде қажетке жараса, сонда баруға ты-
рысу керек. Баратын жерің ірі шаһар немесе 
басқа өңір, тіпті басқа ел болуы да мүмкін. 
Қазақта «Жүргенге жөргем ілінеді, жатқанға 
жан жуымайды» деген сөз бар.

Азаматтарымыз шетелде жүрсе де, халқы-
мыздың салт-дәстүрі мен мәдениетін дәріп-
теп, еліміздің абырой-беделін арттыруға ат-
салысып, Отанына пайдасын тигізе алады. 
Қазақстан деген брендті әлемге таныту да 
маңызды миссияның бірі. Дегенмен шетелге 
шығу «Барсакелмеске» кету деген сөз емес. 
Ұл-қыздарымыздың жаңа технологияларды 
меңгеріп, тәжірибе жинақтап, Қазақстанға 
оралғаны жөн. Елімізде білікті мамандардың 
аяғын жерге тигізбей, қағып әкететін салалар 
көп. Үкіметтің міндеті – олардың өз Отанын-
да табысты еңбек етуіне жағдай жасау.

– Сұхбат бергеніңіз үшін ризашылық 
білдіремін. Бірақ айналып өте алмайтын 
тағы бір сұрағым бар. Сіз неге сұхбатты 
басқа ақпарат құралдарына емес, бас-
пасөзге бергенді жөн көресіз?

– Газет-журнал оқу – жас кезімнен қалып-
тасқан дағды. «Аna tili» газетін де тұрақты 
оқып тұрамын. Мен мәліметті телевидение, 
интернет, әлеуметтік желі сияқты сан алуан 
ақпарат көздерінен аламын. Бұдан бөлек, күн 
сайын түрлі мекемеден материалдар келіп 
түседі. Мен ақпарат кеңістігіндегі үрдістерді 
жіті қадағалап отырамын. Жазбаша мәтін-
дердің мән-маңызын төмендетуге болмайды. 
Мерзімді баспасөз бәрібір мемлекеттік сая-
саттан хабар беретін маңызды ақпарат көзі 
болып қала береді.

Менің болмыс-бітімім талдау жасауға 
бейім. Сөйлейтін сөздерімнің, мәлімдеме-
лерімнің, тіпті жолдайтын хаттарым мен 
жеделхаттарымның мәтінін де өзім мұқи-
ят қараймын. Мен редакциялағаннан кейін 
мәтіндер мүлде басқаша болып шығатынына 
аппарат қызметкерлері әбден үйренген.

Әрине, журналистермен әңгімелесуге өз-
дері бастамашы болып, телеарна тілшілеріне 
құлшына сұхбат беретін және өздерін жаңа-
лықтардан көргеніне мәз болып отыратын 
басшылар да бар. Әркімдікі өзіне жөн шығар.

Осы сұхбатты сіздердің басылымдарыңы-
зға беру арқылы еліміздегі журналистика-
ның тірегі саналатын қазақ тіліндегі медиаға 
қолдау көрсеткім келді. Биылғы 22 наурызда 
«Аna tili» газетінің жарыққа шыққанына 35 
жыл толады. Алда келе жатқан мерейлі бе-
лестеріңіз құтты болсын! Осы уақытта газет 
жемісті жолдан өтті, өз ерекшелігі, тұрақты 
оқырманы бар белді әрі беделді басылымға 
айналды.

Бүгін біз ең өзекті деген бірталай мәселені 
ашық талқыладық деп ойлаймын. Жақсы 
сұхбат болды. Әдетте осындай ауқымды сұх-
батта мемлекеттің қызметіне қатысты мұқият 
ойластырылған әрі маңызды мәселелер ай-
тылады. Өткен жылға қорытынды жасалып, 
осы жылдың бағыт-бағдары айқындалады.

Шын мәнінде, бұл сұхбатты елге терең ой 
салу және биылғы жұмысымызға тың серпін 
беру үшін отандастарыма жолдаған арнайы 
үндеуім деуге болады.

Әңгімелескен Ерлан ЖҮНІС 

ТАРИХ ЖЫЛНАМАСЫНДАҒЫ ҚАРАЛЫ КҮН 25 ЖЕЛТОҚСАНТАРИХ ЖЫЛНАМАСЫНДАҒЫ ҚАРАЛЫ КҮН 25 ЖЕЛТОҚСАН

Кеңес Одағы «Ауғанстан еліне интерна-
ционалдық көрсетеміз» деген желеумен 
оның қарулы күштерін сол елдегі азаматтық 
соғысқа қатыстырып және кең көлемде әске-
ри іс-қимылдар жүргізді. «Интерноционал-
дық борышын өтеу керек» деген үкіметтің 
өкінішті ұранының арқасында 18-ге жаңадан 
толған жас жігіттер Ауған жерінің топы-
рағын басып, қанды қырғынның ортасынан 
бір-ақ шықты. 

Қала саябағының төрінде тұрған ескерт-
кіште осы соғыстың құрбандары Андрей Ко-
ломин, Владимир Бильгилдеев, Александр 
Филипов, Қалибек Ахметов, Владимир Бе-
резин, Андрей Коломин, Михаил Нагуманов, 

Валерий Хребтов, Ербол Айымбетов, Сергей 
Бражников, Александр Ехнич, Ғалымжан 
Ахметшев секілді батыр бауырларымыздың 
есімдері тасқа қашап жазылған. Ауған соғы-
сынан аман оралғанымен алған жарақатта-
рынан 36 ардагер өмірден өтті. Қазіргі кезде 
93 Ауған соғысы ардагерлері бар.

Сәрсенбінің сәтті күні Қонаев қаласының 
«Ауған соғысы ардагерлері мен мүгедек-
терінің одағы» қоғамдық бірлестігінің ұй-
ымдастыруымен қалалық саябақта ескерт-
кіш жанында жиын өтті. Ескерткішке гүл 
шоқтарын қою рәсімінен басталған жиында 
алғашқы сөз Қонаев қаласы мен Алматы об-
лысы Ауған соғысы ардагерлері мен мүгедек-

тері одағының төрағасы Қанат Молдаберге-
новке берілді. 

- Тарихта ұмытылатын немесе өмірден 
өшірілетін беттер жоқ. Ауғанстандағы соғыс 
күн өткен сайын көмескіленіп барады. Бірақ 
Ауған соғысының интернационалист-жа-
уынгерлердің жарқын да батыл бейнесі мәң-
гі сақталады. Бұл соғыс оның тікелей қа-
тысушыларына ғана әсер еткен жоқ. Бүкіл 
еліміз үшін үлкен сілкініс болды. Осы күнге 
дейін оның естеліктері жан ауыртады. Ауған-
стандағы соғысқа қатысқандарды құрмет-
тейміз. Сонымен қатар Отан алдында берген 
антына адалдық танытып, Ауғанстан жерінде 
интернационалистік борышын өтеу кезінде 
қаза тапқандарды және соғыстан аман-есен 
оралып, бейбіт күнде бақилық болған май-
дангерлерді мәңгі есте сақтаймыз. Өйткені 
олар жауынгерлік және азаматтық борышын 
ерлік пен қаһармандық үлгісін көрсете оты-
рып, абыройларына нұқсан келтірмей орын-
дады, - деген Қанат Еренұлы интернациона-
лист-жауынгерлердің амандығын тіледі. 

Одан кейін сөз алған Қонаев қалалық 
«Ауған соғысы ардагерлері мен мүгедек-
тері одағы» қоғамдық бірлестігі төрағасы-

ның орынбасары Виктор Рощин сөз алып, 
өткізіліп жатқан шараның маңыздылығына 
тоқталды.

- Соғыстың үлкен-кішісі жоқ. Әр соғыстың 
өз қасіреті бар. Қай-қайсымыз да Отан үшін, 
мемлекет үшін басымызды оққа байладық. 
Отан алдындағы азаматтық борышымызға 
барынша адал болдық. Соғыстың зардабы 
осы тұрған бәріміздің жүрегімізде сақтаулы, 
ол жара ешқашан жазылмайды. 

Ауған жерінде 11 жерлесіміз қаза тапса, 
соғыстан аман-есен оралып, бірге жүрген 36 
қаруласымыз бүгін ортамыздан жоқ. Олар 
соғыстан алған жарақаттарынан өмірден 
ерте озды. Майдандас достарымыздың бей-
несі ешуақытта санамыздан өшпек емес,-деп 
сұрапыл жылдардағы естелігімен бөлісті. 

Жиынды қорытындылаған Ауған соғысы-
ның ардагері, Іле ауданы Боралдай кентіндегі 
«Арын қажы» мешітінің бас имамы Алдажар 
Сейітұлы қайтыс болған Ауған соғысы жа-
уынгерлерінің рухтарына Құран бағыштап, 
еліміздің амандығын, заманымыздың ты-
ныштығын тіледі.

Зарыққан ӘБІЛҚАСЫМҰЛЫ

Қазір елімізде жылқы саны 
үздіксіз өсіп келеді. Бұл-жақсы 
үрдіс. Дегенмен асыл тұқымды 
жылқының үлесі бір пайызға да 
жетпейді, яғни 4,2 миллион жылқы-
ның 40 мыңы ғана асыл тұқымды. 
Сондықтан мал тұқымын асылдан-
дыру жұмысына баса мән берген 
жөн. 

Қазақстанда жылқының бірне-
ше түрі бар. Оның ішінде қазақпен 
бірге жасап келе жатқан жабының 
орны ерекше. Кейін оған Қостанай, 
Көшім және Мұғалжар тұқымдары 
қосылды. Әрқайсысының өз ерек-
шелігі бар. 

Мен бұған дейін Адай жылқысы 
Маңғыстаудың баға жетпес қазы-
насы екенін айттым. Оны әлемге 
таныту үшін нақты шаралар қа-
былдауды тапсырдым. Қазір Адай 
жылқысы ресми түрде бөлек тұқым 
ретінде тіркелді. Бұл арғымақтар 
Ұлы дала жорығында, басқа да 
аламан бәйгелерде топ жарып жүр. 
Қостанай жылқысы да мықты екені 
белгілі, алайда, жоғалып кетудің 
аз-ақ алдында тұр (небәрі 280 бас 
қалды). Сондықтан жылқының са-
нымен қатар, сапасын арттыру – 
маңызды міндет» дей келе Үкіметке 
Жылқы шаруашылығы институтын 
құруды тапсырған еді.

Осы тапсырманы іске асыру 
мақсатында Ақтөбе ауыл шару-
ашылығы тәжірибе стансасының 
негізінде «Қазақ жылқы шару-
ашылығы және жем-шөп өндіру 
ғылыми зерттеу институты» ЖШС-
гі құрылды.

Аталмыш зерттеу институтының 
ашылу салтанатына мен Алматы 

облысынан делегат ретінде Ақтөбе 
қаласына арнайы барып, аталмыш 
іс-шараға қатысып қайттым.

Институттың ашылу салтанаты-
на Ақтөбе облысының әкімі Асхат 

Шахаров арнайы қатысып, құт-
тықтау лебізін білдірді. Сондай-ақ 
ҚР Ауыл шаруашылығы вице-ми-
нистрі Аманғали Бердалин, ҚР 
Парламент Мәжілісінің депутатта-
ры Қазыбек Әлішев пен Ерболат 
Сауырықов және еліміздің әр өңірі-
нен келген мал шаруашылығы са-
ласының мамандары мен ғалымда-
ры қатысты.

Аталмыш іс-шарадан алған 
әсерім көп болды. Өзімнің жүріп 
өткен ғұмыр жолымда жеті қа-

зынамыздың бірі, қазақ халқы 
үшін қасиетті саналатын төрт түлік 
- жылқы малына өте жақын бол-
дым. Оның үстіне мамандығым 
да мал шаруашылығына қатысты. 
Соның нәтижесі болар, Президент-
тің бастамасымен дер кезінде асыл 
тұқымды жылқы шаруашылығы-
ның құрылғанына өз басым қатты 
қуандым. 

Жаңа құрылған институттың жұ-
мысы - асыл тұқымды жылқылар-
дың сапасын жақсартуға, жылқы 
шаруашылығын белсенді дамы-
туға, ғылыми-зерттеу жұмыстарын 

жүргізуге және отандық тұқымды 
сыртқы нарыққа шығаруға бағыт-
талған. Алдағы бес жылда асыл 
тұқымды жылқы санын 6-7 пайызға 
арттыру көзделіп отыр. 

Институтта жергілікті Қостанай, 
Адай және Мұғалжар, Жәбе, Күшім 
генотиптерін көбейту үшін селлек-
циялық және асылдандыру бағы-
тында жұмыстар белсенді жүр-
гізілмек.Ол үшін жылқылардың әр 
түрлі генетикалық топтары туралы 
ақпаратты сақтайтын деректер қо-

рын және ұрықтар мен эмбриондар 
банкі құрылмақ. Сондай-ақ, бие-
лерді қолдан ұрықтандыру зерт-
ханалық пунктін салып, арнайы 
жылқы өсіруші мамандарын дай-
ындау жоспарланып отыр. 

Осындай мәселелер келелі жиын-
да әңгіме өзегіне айналды. Өз ке-
зегімде мен де өзімдік пікір-ұсы-
нысымды жеткіздім. Әсіресе үлес 
пайызы азайып бара жатқан асыл 
тұқымды жылқылардың саны-
на емес, оның сапасына ең бірін-
ші көңіл бөлу қажеттігін айттым. 
Әңгіме барысында «асыл тұқым-
ды шаруашылық» статусын алай-
ын деп талпынып жүрген шару-
ашылықтарға барынша қолдау 
білдіру қажеттігін сөзден іркіп 
қалмадым. Құрылып отырған зерт-
теу институты осы игі бастаманы 
барынша қолдап, оған мұрындық 
болса деген тілегімді айттым.

Мемлекет басшысы бұл мәсе-
лені дер кезінде көтеріп отыр. Сон-
дықтанда оны қолдап-қуаттау жо-
лында «бір жағадан бас, бір жеңнен 
қол шығарып» жұмыс жасау біздің 
парызымыз болып қала бермек. 

Ақиқатына жүгінсек, Прези-

дентіміз айтқандай, шынында 
да еліміз бойынша 4,2 миллион 
жылқының 40 мыңы ғана асыл 
тұқымды екен. Яғни үлес пайызы 
өте аз. Бұл олқылықтың орны тол-
маса бұл көрсеткіш жылдар жылға-
сымен бірге төмендеп кете беретіні 
ешкімге жасырын емес. 

Бұған дейін де аудан көлемінде 
бірінші болып, Мұғалжар, Көшім, 
Жабы тұқымдарын өсіріп, еркек 
құнандарды айғырлыққа сатып, 
«Мұғалжар-Бақанас» типті тар-
мағын шығаруды қолға алған едім. 
Сондай-ақ шаруашылықтағы әр 
бастың тұқымдық төлқұжаттарын 
толтырып, келешекте «асыл тұқым-
ды шаруашылық» статусын алуға 
талпынып жатқан жайымыз бар.

Бүгінде шаруашылықта асыл 
тұқымды жылқының саны 400 
бастан асып отыр. Мақсатым –бо-
лашақта асыл тұқымды жылқы са-
нын көбейту.

Сапар СӘТБАЕВ, 
«Құрмет» орденінің иегері,

 Балқаш ауданының 
Құрметті азаматы.
 Бақбақты ауылы.

Бұл-Ауған соғысы ардагерлерінің жадында ұмытылмастай болып берік 
сақталып қалған күн. Осыдан 45 жыл бұрын, яғни 1979 жылғы 25 желтоқ-
санда Мәскеу уақыты бойынша сағат 15.00-де КСРО Қорғаныс министрінің 
берген бұйрығымен Ауғанстанға кеңес әскерлерін енгізу басталды. Тарих 
жылнамасында өзінің қаралы жылдарымен орын алған бұл соғыс - Ауған 
соғысы деп аталды. Командирлер: «Бұл қысқа мерзімдік акция, тапсырма-
ны орындаймыз да кетеміз», - деді. Бірақ «акция» 10 жылға созылды.

Өзекті мәселеӨзекті мәселе

Асыл тұқымды жылқы санын Асыл тұқымды жылқы санын 
көбейту-уақыт талабыкөбейту-уақыт талабы

Астана қаласында өткен Ауыл шаруашылығы қызметкер-
лерінің бірінші форумында Мемлекет басшысы Қасым-Жо-
март Тоқаев: - Біз «Тегіміз – түркі, түлігіміз-жылқы» деп, 
арғымақты айрықша қадірлеген елміз. Тұтас тарихымыз 
тұлпардың тұяғымен жазылған. Жалпы қазақтың мінер 
көлігі де, ішер асы да жылқымен тығыз байланысты. Са-
умал мен қымыздың сан түрлі дертке шипа екені баршаға 
мәлім.

С приветственным словом к 
участникам фестиваля обратилась 
председатель общества корейцев г. 
Қонаев, почетный гражданин го-
рода Ким Галина Алексеевна. Она 
рассказала, что этнокультурное 
объединение корейцев функциони-
рует с 1998 года. Цель организации 
- возрождение корейской культуры 
и языка. Первым председателем 
была Цой Ирина Валентиновна, за-
ведующая детским садом «Искор-
ка», ныне на заслуженном отдыхе.

Сама Галина Алексеевна руко-
водит обществом более 10 лет . 
Объединение активно участвует во 
всех мероприятиях города. Корей-
ская диаспора одна из крупных в 
городе и насчитывает более тысячи 
человек. Многие из них временно 
выехали на заработки в Южную 
Корею, но по окончанию трудовых 
контрактов большинство из них 
вернутся в Казахстан.

По инициативе Галины Алек-
сеевны в 2013 году была создана 
школа корейского языка, где пре-
подавателями были носители языка 
из Южной Кореи. Сначала обучаю-
щихся было немного, но потом их 
число превысило сотню человек. 
Оказал поддержку городской аки-
мат, содействуя в получении ауди-
тории в одном из бизнес-центров, 
где наряду с корейским изучались 

казахский, английский и китайский 
языки. Волонтеры из Южной Ко-
реи, обучали не только детей, но 
и взрослых. Как показала практи-
ка, уровень языковой подготовки в 
Қонаеве позволяет казахстанским 
корейцам разного возраста и рабо-
тать, и учиться в вузах Кореи. 

Правда, с получе-
нием города статуса 
областного центра, 
начался процесс реор-
ганизации, перерас-
пределения свободных 
коммерческих пло-
щадей и муниципаль-
ной собственности. 
Словом, занимаемая 
школой аудитория в 
бизнес-центре пере-
шла другим структу-
рам. Галина Алексеевна, чтобы не 
закрылась востребованная школа, 
где обучается 60 человек, нашла 
другое помещение. Тем не менее 
надеется, это временные трудности 
с размещением этнокультурного 
центра, и городские власти решат 
данную проблему. В личной бе-
седе со мной, Галина Алексеевна 
высказалась об участии представи-
телей корейской диаспоры нашего 
города в жизни страны и общества, 
упомянув таких известных людей, 
как: Ким Матвей Федорович – хи-

рург, врач-иглотерапевт, который 
посвятил свою жизнь служению 
народу, сохранению здоровья на-
селения, Ким Виктор Михайло-
вич – заведующий хирургическим 
отделением городской больницы, 
Почетный гражданин нашего го-
рода, который спас не одну жизнь. 
Он был врачом-хирургом высшей 
аттестационной категории, награж-
денный медалью «За доблестный 
труд». Этот доктор обладал юве-
лирной хирургической техникой 
плановых и экстренных операций. 
Пак Константин Ефремович – «От-
личник образования», Почетный 
гражданин нашего города, работал 
директором в средней школе № 1, 

также на руководящих должностях 
в ГорОНО.

Ким Екатерина Григорьевна – ра-
ботала директором средней школы 
№ 3, которая, выйдя на пенсию, 
продолжала трудиться многие 
годы.

Продолжая свою речь, Галина 
Алексеевна также отметила ныне 
здравствующих и принимающих 
активное участие в общественной 
жизни и деятельности объедине-
ния жителей нашего города: Чжен 
Александра Федоровича – одного 

из первостроителей г. Капшагай, 
Почетного гражданина нашего го-
рода, работавшего вице-президен-
том Фарфорового завода по стро-
ительству, так же Пак Вячеслава 
Михайловича и Ким Розу Гамче-
ровну – членов городского Совета 
ветеранов, которые вносят свой 
весомый вклад в общественную 
работу. Пак Наталью Семеновну – 
активного члена Обьединения ко-
рейцев города.

Галина Алексеевна особо отмети-
ла, что в годы сталинских репрес-
сий корейцам с Дальнего Востока, 
как и другим народам, пришлось 
не по своей воле покинуть родину 
и обосноваться в далеком Казахста-
не. Все они столкнулись с тяжкими 
испытаниями и выжили только бла-
годаря казахскому народу. И в душе 
этих людей, как и в душах их по-
томков, навсегда глубоко укорени-
лось чувство огромной благодарно-

сти к братскому 
казахскому на-
роду, их природ-
ному радушию, 
человечности и 
состраданию.

Также перед 
присут ствую -
щими выступи-
ла заместитель 
руководителя 
управления вну-
тренней по-

литики А.Т. Танибергенова. Ай-
ымжан Карипжановна отметила, 
что Ассамблея народа Казахстана 
– важнейший элемент политиче-
ской системы государства, внося-
щий значимый вклад в укрепление 
единства, толерантности нашей 
многонациональной страны. В Ал-
матинской области, в данное вре-
мя, работает 29 этнокультурных 
объединений, а проводимый фе-
стиваль – итог совместной работы 
Общественного Объединения ко-
рейцев нашего города с Центром 

международного сотрудничества 
при посольстве Южной Кореи. 
Это мероприятие международного 
уровня, способствующее сохране-
нию культуры корейского этноса в 
Казахстане, служит делу развития 
и укрепления дружеских взаимоот-
ношений между нашими странами. 

Аудитории был показан прекрас-
ный мюзикл «Бориненга» в испол-
нении артистов из города Хансон 
(Республика Корея). Сердца зри-
телей покорили мастерская игра 
профессиональных артистов, му-
зыкальные и танцевальные номера. 
Также гости фестиваля смогли по-
знакомиться с блюдами традицион-
ной корейской кухни, известной во 
всем мире. А специально приехав-
ший повар из Южной Кореи провел 
мастер-класс по приготовлению 
корейского национального блюда 
кимбап, где любой желающий мог 
стать соучастником процесса и 
финишной дегустации еды. Гости 
из Южной Кореи привезли подар-
ки для жителей Конаева - наборы 
для изготовления национальных 
корейских фонариков, старинного 
королевского дворца, брелоки. Все 
желающие смогли своими руками 
смастерить и раскрасить поделки.

Благодарные гости очень тепло 
высказывались о самом фестивале 
и благодарили организаторов этого 
замечательного мероприятия. 

Одним словом, присутствующие 
на фестивале жители нашего горо-
да, с головой окунулись в атмосфе-
ру «Страны утренней свежести»(-
Чосон) - так звучит дословный 
перевод древнего названия Кореи. 
И все стали чуточку ближе к куль-
туре корейского народа, богатой 
своими традициями и обычаями, 
прекрасными музыкальными, теа-
тральными, художественными про-
изведениями и кухней.

Станислав Федоров, 
г.Қонаев 

ФЕСТИВАЛЬ «СТРАНЫ УТРЕННЕЙ 
СВЕЖЕСТИ» В ҚОНАЕВЕ 

В рамках подготовки к празднованию 30-летия образова-
ния Ассамблеи народа Казахстана по всей стране проходят 
различные мероприятия. Не стал исключением и наш Қо-
наев. В декабре прошлого года в конгресс- холле городского 
акимата состоялся фестиваль корейской культуры. Его ор-
ганизаторы - этнокультурное объединение корейцев г. Қона-
ев совместно с Центром международного сотрудничества г. 
Алматы.

Мектеп қонағыМектеп қонағы Мерей биігіндеМерей биігінде

ЗЕЙНЕП ЗЕЙНЕП апамен апамен 
кездесукездесу

Таяуда Қарасай ауданына қарасты Елтай 
ауылдық округінің М.Бейсебаев атындағы орта 
мектебінде Бауыржан Момышұлының келіні 
Зейнеп апамен кездесу өткізілді.

Кездесуде Зейнеп апамыз атасы Бауыржан Момышұлы-
ның ерлігі туралы естеліктер айтып, оқушылармен, ұстаз-
дармен және ауыл ардагерлерімен сұхбат жүргізді.

Мектеп басшысы Әлима Әбдіғалиева, Елтай ауылдық 
округі аналар кеңесінің төрайымы Салиқа Сарықызы сөз 

сөйлеп, Зейнеп анамызға шапан жауып, орамал салып, қо-
лына алтын жүзік кигізді.

Оқушылар, ұстаздар сұхбаттасып, көп мәлімет алып, 
кітаптарына қолтаңба қойғызды.

С.МӘСІМАҚЫНОВ,
Қарасай аудандық ардагерлер ұйымының төрағасы.

Біз Жәнетпен КазПИ-дің математика 
факультетінің табалдырығын бірге ат-
тап, төрт жыл бойы бірге оқыдық. Қы-
зыққа толы студенттік жылдарды бірге 
өткіздік. Жан-жақтан жиналған дарын-
ды жастардың арасында Жәнет топ 
жарып, өзінің ерекшелігімен танылды. 
Қолына домбыра алып күй шерткен-
де досымыздың өнеріне сүйсінбейтін 
адам қалмайтын. Талантты жігіт Дә-
неш, Мұқағалидың әндерін шырқап, 
тыңдаушының жанын жадыратушы 
еді. Тобымыздағы дарынды азамат әзіл-
қалжыңнан да кенде емес, айналасын 
күлкімен көмкеріп, отырған жерін ду-
манға бөлейтін. Кейде би-шешендердің 
ұлағатты сөздерін айтып жігеріңді қай-
рай түсетін. Ұтқырлығы мен тапқыр-
лығы өзін өзгелерден ерекшелеп тұра-
тын. Ол кезеңдегі негізгі той – туған күн 
тойлау еді. Асабамыз да, әнші, күйшіміз 
де Жәнет болатын. Адамды жатсын-
байтын жайдары жан бүгінге дейін үл-
кенді де, кішіне де өзіне баурап алатын 
кішіпейіл десем, артық айтқандық емес.

Барлығымыз бірге оқу бітіріп, үлкен 
өмірге жолдама алғаннан кейін де еңбек 
жолымыз қатар жалғасты. Ұйғыр ауда-
нының білім бөлімі жас мамандарды қа-
былдап, аудан мектептеріне математика 
пәнінің мұғалімі ретінде жіберді. Жәнет 
педагогикалық еңбек жолын Қырғызсай 
орта мектебінен бастады, өз ісіне тия-
нақты маман шәкірттеріне сыйлы ұс-
таз болып қалыптасты. Өресі биік жас 
мұғалім араға жылдар салып өз ісінің 
шебері, бар білімін ұтымды ұйымдасты-
ра білетін математик ретінде танылды. 
Майталман маман шәкірттеріне матема-
тика ғылымын үйретумен қатар, көптің 
құрметіне бөлене бастады. 

«Су түбінде асыл тас толқын айдаса 
шығады» демекші, білімді жас маман 
өмір толқынымен аудандық инспектор 
қызметіне шақырылды. 1984 жылдан 
бастап аудан мектептерінде оқу-тәрбие 
жұмысының жолға қойылуы, жас жет-
кіншектерге мемлекеттік білім стан-

дарты негізінде білім берілуін қалаға-
лау, талдау жасау, мұғалімдердің білім 
берудегі ғылыми әдістемелік жұмы-
сын ұйымдастырумен айналысты. Ж. 
Керімқұлов біраз жылдар бойы аудан-
дық білім бөлімін басқарды. №4 орта 
мектептің математика пәнінің мұғалімі, 
Ж.Құдайбергенов атындағы орта мек-
тептің директордың оқу ісі жөніндегі 
орынбасары, Сүмбе орта мектебінде 
мектеп директоры қызметтерін де абы-
роймен атқарды. 

Ұлағатты ұстаздан математика ғылы-
мына қызыққан көптеген шәкірт білім 
алды, ол талай жас маманға жол көрсет-
ті. Аудан жастарының түрлі байқаулар 
мен конкурстарға, басқа да шараларға 
қатысуына мұрындық болды. Оның 
шәкірт тәрбиелеудегі еңбегі ескерусіз 
қалған жоқ. 1992 жылы «Қазақ ССР-нің 
халық ағарту ісінің озық қызметкері» 
төсбелгісімен, 2015 жылы ҚР Тұңғыш 
Президентінің «Алғыс хатымен», 2023 
жылы ҚР Ғылым және білім мини-
стрінің «Құрмет грамотасымен», «Қа-
зақстан Республикасының Тәуелсізді-
гіне 20 жыл» мерекелік медальімен, 
сондай-ақ облыс, аудан әкімдерінің, 
білім бөлімінің алғыс хаттарымен мара-
патталды. 2018 жылы Жәнет Сәдіұлына 
«Ауданның құрметті азаматы» атағы да 
берілді. 

Аудандық мәслихаттың жетінші шқы-
рылымында депутат болып сайланып, 
аудан тұрғындарының, мұғалімдер мен 
оқушылардың кейбір өзекті мәселе-
лерін шешу барысында өз пікірін ашық 
айтып, оң шешімін табуына ықпал етті. 
Ұлағатты ұстаз қай кезде де халықтың 
үніне құлақ асып, мұң-мұқтажын 
тыңдап, жұртшылыққа көмек көрсетті.

Қазіргі кезде Ж.Керімқұлов Ұйғыр 
аудандағы «Ұрпақ парызы» қоғамдық 
бірлестігінің және аудандық ақсақал-
дар кеңесінің төрағасы болып қызмет 
атқарып жүр. Ерен еңбегінің зейнетін 
көретін жасқа келген ел азаматы өсіп 
келе жатқан жастарға жол сілтеп, бүгін-

гі ұрпаққа бата берер қазыналы қартқа 
айналды. 

1975 жылы отбасын құрған Жәнет 
пен Майраш – бүгінде ұлын ұяға, қы-
зын қияға қондырған үлгілі отбасы. 
Жәнеттің жан жары Майраш Ыбышо-
ва да ұстаздық қызмет атқарған аяулы 
жан, ауданымыздың абыройлы матема-
тигі. Ал ұл-қыздарының барлығы жоға-
ры білімді мамандар, әкеден үлгі алған 
өнерлі жандар. 

Ұлтын сүйетін, өнегелі ұрпақ тәрбие-
леген Жәнет – көп оқитын, көп білетін, 
заман көшінен қалмайтын, кез келген 
ортада өрелі ой айта алатын ерекше 
тұлға. Болашақтың әр азаматы осындай 
болса деймін. Бүгін, міне, жаны жайсаң 
азамат Жәнет Керімқұлов 70 жасқа тол-
ды. Мерейлі жасың құтты болсын! Ал-
дыңғы толқын ағаларға ізетті, кейінгі 
толқын жастарға үлгі болып жүре бер. 
Жасың ұзақ болсын.

Замандасы Р.ҚОЙШЫБАЕВА
ардагер ұстаз, 

«Алтынсарин» төсбелгісінің иегері
Ұйғыр ауданы

Жаны жайсаң азаматЖаны жайсаң азамат
Жәнет Сәдіұлы – елін сүйетін, халқына адал қызмет ететін, елдің 

бірлігі мен ынтымағы үшін тер төгіп жүрген азаматтардың бірі.

Балалар қуанышыБалалар қуанышы

«ШЫРША» 
МЕРЕКЕСІ
КӨҢІЛДІ 
ӨТТІ

ДәстүрДәстүр

КЕЛІНДЕР 
САЙЫСЫ ӨТТІ

Жақында Қарасай ауданының Елтай 
ауылдық округіндегі Береке ауылдық мә-
дениет үйінде «Өнерлі келін – өрісің» атты 
тақырыбында келіндер сайысы іс-шара-
сы өткізілді.

Осы іс-шараға «Алатау жастары» мүшелері, 
оқушылар, ауыл ақсақалдары мен әжелері, ардагер-
лер, ұстаздар қатысты. 

Негізгі мақсаты-ұлттық тәрбиемізді жастарға 
дәріптеу. Ене мен келіннің арасындағы байланысты 
жақсарту. Ұмытылған салт-дәстүрімізді жаңарту, 
келіндерге үлгі көрсету.

Сайыс келіннің өзін таныстыруы, сұрақ-жауап, 
мақал-мәтелдің екінші жолын табу, үй тағамдарын 
дайындауды слайд арқылы көрсету, қамыр жаю 
секілді алты бөлімнен тұрды.

Жеңімпаздар «Алғыс хаттан» бөлек, тұрмысқа 
қажетті бұйымдармен марапатталды. 

Шара соңында ауыл ақсақалы Калида ата 
көпшілікке батасын берді. 

С.МӘСІМАҚЫНОВ,
Қарасай аудандық ардагерлер

ұйымының төрағасы.

УақытУақыт

ЖЫЛДЫҢ ЖАМАНЫ ЖОҚ
 
Әрбір жылды хайуан атымен атайтынын кез-келген қазақ білуге 

тиіс... 

1. Тышқан жылы-Тыныштық.
2. Сиыр жылы - Сыйлық.
3. Барыс жылы - Бірлік.
4. Қоян жылы - Қамбалы.
5. Ұлу жылы - Үлгілі.
6. Жылан жылы - Жайлы.
7. Жылқы жылы - Жұтсыз.
8. Қой жылы - Құтты.
9. Мешін жылы - Мерейлі.
10. Тауық жылы - Табысты.
11. Ит жылы - Игілікті.
12. Доңыз жылы - Дүниелі деп сипаттаған екен Бауыржан Мо-

мышұлы бабамыз. 

Немересі: Ал түйе неге жылдан құр қалған? - деп сұрағанда, 
мүдірмеген Момышұлы: 

Түйе — қасиетті жануар. Ол он екі жылды бірден бойына сый-
ғызып тұр. Түйеде он екі жылдың да белгісі бар:

1. Құлағы - Тышқан.
2. Бақайы - Сиыр.
3. Тірсегі - Барыс.
4. Ерні - Қоян.
5. Шөккені - Ұлу.
6. Қабағы - Жылан.
7. Төбеқарақұсы - Жылқы.
8. Тісі - Қой.
9. Жүні - Мешін.
10. Мойыны - Тауық.
11. Табаны - Ит.
12. Құйрығы - Доңыз, -
деп суреттеп берген екен жарықтық. 
Бұны да білімді ұрпақ ұғып жүргені абзал! 

Әлеуметтік желіден дайындаған 
Алтынбай ШӘКЕНҰЛЫ.

ҚАСЫМОВ САЙДАХМЕТ БАРАХУНОВИЧ 

Алматы облысының және Ұйғыр ауданының 
Құрметті азаматы, 70 жылдық мерейтойымен 
шын жүректен құттықтаймыз! Ұйғыр ауданы-
ның өсіп-өркендеуіне, экономикасы мен әлеу-
етіне зор үлес қосып, жерлестерінің абыройына 
бөлене білген Қасымов Сайдахметті біз әрдай-
ым мақтан тұтамыз.

 Адал еңбегінің арқасында еңбектің өріне, 
құрметтің төріне көтерілген Сайдахмет Бара-
хуновичті мерейлі жасымен құттықтай отырып, 
оған зор денсаулық, отбасының амандығы тілей-
міз ! Бала-шағаңыздың қызығын көріп, бақытты 
ғұмыр кешіңіз! Ырыс-ынтымақ, береке-берлік, 
сәттілік өміріңізге серік болсын!

Ұйғыр аудандық ардагерлер кеңесі

ҚҰРМЕТТІ БИБІГҮЛ ДӘЙКЕНҚЫЗЫ

Сізді 70 жас мерей тойыңызбен.
Құттықтаймыз.Сізді өмірден көргенімен  

көңілге тоқығаны мол кең ойлы аяулы ана, 
ұлағатты ұстаз ретінде жақсы білеміз.

Өзіңіз еңбегіңізді арнаған ұстаздық сала-
ны дамытуға сіңірген еңбегіңіздің жемісін 
көріңіз.

Озық ойлы ұстаз ретінде қашан да жастарға 
үлгі өнегесіз.

Сізге зор денсаулық,қажымас қайрат.
Отбасыңызға баянды 
Бақыт тілейміз.
Өмір жасыңыз ұзақ болсын.

Құрметпен Байкент ауылдық округінің 
ардагерлер, ақсақалдар, 

аналар, асыл аналар кеңесі 
және «Ұлағат» әжелер ансамблі.

Байкент аулдық округі

Аудан әкімінің жаңа жылдық шыр-
шасы Спорттық-сауықтыру кешенін-
де мүмкіндігі шектеулі балаларға ар-
налған «Шырша» мерекесіне ұласты.

Денсаулықтарына және басқа да себеп-
терге байланысты уақыттарының көбін 
үйде өткізетін балалардың мерекелік 
көңіл-күйді сезінулеріне жағдай жа-
сау мақсатында өткен шараның алғы сөзін 
аудан әкімі Нұрбақыт Теңізбаев алып, бар-
ша жұртшылықты және балаларды келе 
жатқан жаңа жыл мерекесімен құттықта-
ды. Ауданның ағымдағы жылғы білім са-
ласындағы жетістіктеріне тоқталып, -Жаңа 
жыл әрдайым жақсылығымен келсін,- деп 
өз  тілектестігін білдірген аудан басшысы 
Нұрбақыт Молдахметұлы ауданға ерекше 
жағдайдағы балаларға арналған жаңа ин-
ватаксидің кілтін «Жұмыспен қамту және 
әлеуметтік бағдарламалар бөлімі» мемле-

кеттік мекемесінің басшысы Бибігүл Айт-
жанқызына табыс етті.

Сонымен қатар, салтанатты шарада ау-
дандық Аналар кеңесінің төрағасы Бақыт-
гүл Көнеева, аудандық мәслихат төрағасы 
Алмасбек Нұғыман сөз алып, бүлдіршін-
дерді Жаңа жылдарымен құттықтады.

Атаулы әлеуметтік көмек алушылар от-
басылардан шыққан балалар, мүмкіндігі 
шектеулі балалар үшін әндер мен театрлан-
дырылған қойылымдары 
бар мерекелік бағдарла-
маға барлығы 100-ден 
аса бүлдіршін қатысты. 
Балғындарға арнап, 
сахналық қойылымдар 
әзірленді. Жаңа жыл қар-
саңында ертегі кейіпкер-
лері балалармен ойындар 
ойнап, көңіл-күйлерін 

көтерді. Кеш барысында әуелете ән шырқа-
лып, шараға қатысушылар өз өнерлерін Аяз 
атамен Қарша қызға көрсетіп, түрлі сый-
лықтарға ие болды. 

Айта кеткен жөн, мүмкіндігі шектеулі 
балаларға арналған жаңа жылдық шыр-
шаны өткізуде аудандық жұмыспен қамту 
және әлеуметтік бағдарламалар бөлімімен 
білім бөлімі және жергілікті кәсіпкерлер 
демеушілік көрсеткен. 

-Жаңа жыл мерекесі қарсаңында ауда-
нымыздағы мүмкіндігі шектеулі 30 балаға 
сыйлықтар таратылды. Ерекше жағдай-
дағы балалардың жаңажылдық шыршасы-
на қолдау білдіріп, қол ұшын созған бар-
лық азаматтарға алғысымызды білдіремін, 
-деген аудандық білім бөлімінің басшы-
сы Мұратжан Қожанұлы демеушілік та-
нытқан кәсіпкерлерге Алғыс хаттарды та-
быс етті. 

Дәурен ЕРМЕКБАЙ
Кеген ауданы


